
Сыр елі, жыр елі –
түркінің жүрегі

Бакуден жеткен
жүлде

Мұстафа мен Мария

Гүлмира ДІЛДӘБЕКОВА.

Егіннің жайын сұрап, елең
деген елге биыл да Сыр диқан
дары биік межеден көрін генін 
сүйіншілейтін күн осы.

Биыл облыс бойынша 183,1 
мың гектар жерге егін егілді. 
Оның ішінде дәнді дақылдар 
97,5 мың гектар, майлы 
дақылдар 7,9 мың гектар, мал 
азықтық дақылдар 60,2 мың 
гектар, картоп, көкөніс, бақша 
17,4 мың гектар. Негізгі дақыл 
– күріш 87,9 мың гектар.

Өткен жылы Сыр 
диқандары гектарына 54,5 
центнерден өнім жинап, 
бірнеше жыл қатарынан 
жоғары көрсеткіштерге қол 
жеткізсе, биыл да еңбек еткен 
елдің несібесін ЖерАна ор
тайтпайтынына сенімдіміз.

 Ел ырысын еселеуге үлес 
қосқан диқандардың еңбегі 
ел алдында әспеттелетін, 
береке мен молшылықтың 
мейрамы – «Алтын дән
2019» салтанаты бүгін өтуді. 
Жылдағы дәстүрмен облыс 
орталығының шағын ауда
нында ауыл шаруашылығы 
өнімдерінің жәрмеңкесі ұйым 
дастырылады. Бұл қала тұр
ғындары үшін сапалы әрі 
бағасы арзан қыс азығын 

қамдап алуға мүмкіндік екені 
сөзсіз. Өзіміздің өнімнің 
дәмін өзгеден ерек көретін 
қалалықтар үшін бұл күн жыл 
бойы асыға күтер мереке де
сек те болады. 

Бұл күні шабандоздардың 
делебесін қоздырған ат жа
рыс ұйымдастырылып, мереке 
шырайын аша түспек. Биылғы 
жылы да тай бәйге, құнан 
бәйге, тоқ бәйге, аламан бәйге 
ұйымдастырылады.

Ауыл шаруашылығына 
мем лекет тарапынан қолдау 
айтарлықтай. Техни ка лар 
жаңа рып, шаруашы лықтар
дың арзан дизель отыны
мен қамтамасыз етілуі,  ұсақ 
шаруашылықтарды бірік 
тіру, жеңілдетілген несие 
лендіру – мемлекет тарапынан 
қолдаудың нәтижесі. Сондай
ақ, инвестициялық жоба лар
дың жүзеге асуы салаға серпін 
беретіні сөзсіз.

Айта кетелік, биылдан 
бас тап еліміздегі атаулы ме
рекелер қатарына «Нан күні» 
және «Ауыл шаруашылығы, 
тамақ және өңдеу өнеркәсібі» 
қызметкерлері күнінің қо
сылуы да – еңбеккерлерге де
ген үлкен құрметтің белгісі.

Жер-Ананың
ризығы

Жаз бойы тыным таппаған диқан еңбегінің 
нәтижесі айқындалатын күн жақын. Егіс алқабындағы 
тынымсыз гүрілдеген комбайндар қарқыны да  
бәсеңсігендей. Себебі, қамбаға астық толтырған күріш 
жинау науқаны да аяқталып қалды. Күз келсе, елдің де 
күтетіні осы. Ауылдағы ағайынның егінді жинап, қалаға 
көш-керуенімен келіп, жәрмеңке жасайтыны халықты 
бір серпілтеді.

Компания өз жұмысын 2005 
жылы Сырдария ауданының 
Нағи Ілиясов ауылында 600 гек
тар аумаққа Сыр салысын егуден 
бастаған болатын. Сұраныстың 
артуына байланысты бүгінде 
бұл көрсеткішті 5300 гектарға 
жеткізіп отыр. Мемлекеттік
жекеменшік әріптестік аясында 
ауыл экономикасын дамытуға 
айтарлықтай үлес қосып 
келеді. Егін шаруашылығынан 
бөлек, Қызылорда қаласы мен 
Сырдария ауданындағы елді 
мекендерді көркейтукөгал
дандыруға, тұрғындардың әлеу
меттік жағдайын жақсартуға 
қосқан үлесі де қомақты. 

– Серіктестік күріш жарма
сын өңдеу мен оны сатуды 
ұйым дастыру аясын кеңейту 
бағытында өз инвестициясы
на Оңтүстік Корея технология
сымен жабдықталған зауыт 
орнатты. Ол күрішті ақ таумен 
қатар, малдың жемшөбі ре
тін де пайдаланылатын күріш 
қауызын ұнтақтап, қал дық
сыз өнім шығарады. Бар лық 
технологиялық процесс толық
тай автоматтандырылған жүйе 
негізінде жүзеге асырылады. 
Сапа менеджментінің талабына 
жауап беретін компания өнімі 
Ресей, Өзбекстан, Моңғолия, 
Украина және Тәжікстан 

мемлекеттеріне экспортталу
да. Зауыт аймақтың азықтүлік 
қауіпсіздігі мен әлеуметтік
экономикалық дам уына, жаңа 

жұмыс орындарының ашылып, 
салық базасының нығаюына 
септігін тигізетіні сөзсіз, – деді 
облыс әкімі. 

Зауыттың басты ерекшелігі 
– автоматтандырылған жүйе 
арқылы бір орталықтан бас
қарылатынында. Ол үшін оң
түстіккореялық «Daewon GSI» 
компаниясының цифрлық 
тех нологиясы қолданылады. 
Шет ел дік компания дәнді да
қылдар өңдеуге қажетті құ
ралжабдық шығарумен ай
налысатын әлемдегі жетекші 
өндірушілердің бірі саналады. 
Ал елімізде әзірге баламасы жоқ 
өндіріс ошағы сағатына 5 тонна 
күріш өндеуге қауқарлы. 

Шарада Парламент Мәжі
лісінің депутаттары Бақытбек 
Смағұлов, Геннадий Ши
повских тілектестік білдіріп, 
Социалистік Еңбек Ері Ораз
бай Әбішев бата берді. Айта 
кетейік, салтанатты рәсімге 
Парламент Мәжілісінің депу
таты, Қазақстанның Еңбек Ері 
Абзал Ералиев қатысты.

36 автокөліктің 7і маман
дан дырылған реанимобиль бол
са, 12сі шақыртуларды қам та
масыз ететін арнайы «Ларгус», 
17сі тасымалдаушы  «УАЗ» 
автокөлігі.

– Халқымыз қашан да ден
саулықтың қадірін білген. Дені 
сау халқы бар мемлекет ғана 
бәсекеге қабілетті бола алады. 
Осы орайда мемлекетіміз ада
ми капиталды дамытуға аса мән 

беріп келеді. Алдағы 5 жыл
да білім, ғылым, денсаулық 
сақтау саласына жұмсалатын 
қара жатты ішкі жалпы өнімнің 
10 процентіне жеткізу жос
пар ланған. Бұл – өз кезегінде 
тұр ғындардың өмір сүру са
пасын жақсартуға әкеледі де
ген сөз. Өңіріміз әлеуметтік 
сала ға бөлінетін қаржы кө лемі 
жағынан республикада ал
дың ғы орында. Облыстың же

дел жәрдем қызметі бір орта
лыққа үйлестірілген. Аралдан 
Жаңақорғанға дейінгі аралық
тағы шұғыл медици налық кө
мекке мұқтаж науқастың барлық 
қажетті ақпараты бір жерге 
жинақталып, көмек көрсетуде 
жылдамдық пен сапаға қол жет
кізілуде, – деді аймақ басшысы.

Айта кету керек, был
тыр емдеу ұйымдарының ма
териалдықтехникалық база
сын толықтыру мақсатында 53 
санитарлық автокөлік берілген 
болатын. Биыл жоспарланған 
70 санитарлық көліктің қалғаны  
жыл аяғына дейін тапсырылады 
деп күтілуде.

Кездесу барысында тараптар 
Қазақстан мен Түрікменстан ара
сындағы өзара сенім мен ашықтыққа 
құрылған саяси түсіністіктің жоғары 
екенін атап айтты.

Қазақстан Президенті түрікмен 
көшбасшысына қонақжайлылығы 
үшін ризашылығын білдіріп, оның 
қазақтүрікмен қарымқатынасына 

қосқан үлесіне тоқталды.
– Киелі түрікмен жеріне таба

ным тиген алғашқы сәттерден бастап 
маған көрсеткен құрметіңізге риза
мын. Өзінің әсемдігімен көз тартатын 
Ашхабад қаласына тағы келгеніме 
қуаныштымын. Менімен бірге үлкен 
делегация келді. Біздің көптеген 
перспективалы жобаларымыз бар. 

Елдеріміз арасындағы әріптестік 
өте жоғары деңгейде дамып 
келеді деп ойлаймын. Бұл тұрғыда 
Қазақстанның Тұңғыш Президенті 
Нұрсұлтан Әбішұлы Назарбаев 
пен өзіңіздің үлестеріңіз зор,– деді 
ҚасымЖомарт Тоқаев.

Мемлекеттер басшылары 
екіжақты кездесудің күн тәртібіндегі 
аймақтағы жағдай, әртүрлі 
халықаралық формат шеңберіндегі 
өзара ісқимылдар секілді ауқымды 
мәселелер талқылады.

Мемлекет басшысы Ақтау 
қаласына жұмыс сапарымен ба
рып, жазушы, қоғам және мемлекет 
қайраткері Әбіш Кекілбайұлының 
80 жылдық мерейтойы аясында 
орнатылған ескерткішінің ашылу 
рәсіміне қатысты. ҚасымЖомарт 
Тоқаев қаламгердің мүсінін салтанат
ты түрде ашып берді.

Тау тұлғалы талант, ғұлама ой
шыл Әбіш Кекілбайұлының ерен 

еңбегі қандай құрметке де лайық 
екенін айтқан ҚасымЖомарт Тоқаев, 
заңғар жазушы, аса көрнекті мемле
кет және қоғам қайраткерінің рухына 
тағзым ету тек Маңғыстау өңірінің 
ғана емес, бүкіл еліміз үшін маңызды 
оқиға деп бағалады.

Мемлекет басшысы Ақтау 
қаласына жұмыс сапары аясында 
Әбіш Кекілбайұлының аты беріліп, 
жаңа ғимаратқа көшкен Маңғыстау 

облыстық тарихиөлкетану музейінің 
жұмысымен танысты.

Президент ҚасымЖомарт Тоқаев 
сәуір айында Маңғыстау облысына 
жасаған жұмыс сапары кезінде аймақ 
әкімдігіне музей құрылысын сапалы 
әрі уақытылы аяқтауды тапсырған 
болатын. Мемлекет басшысының 
тапсырмасына сәйкес, Әбіш 
Кекілбайұлы атындағы Маңғыстау 
облыстық тарихиөлкетану музейі 
заңғар жазушының 80 жылдық ме
рейтойы шеңберінде пайдалануға 
берілді.

Сенімге құрылған
саяси түсіністік

Әбіш Кекілбайұлына 
ескерткіш қойылды

Мемлекет басшысы Қасым-Жомарт Тоқаев Түрікменстан 
Президенті Гурбангулы Бердімұхамедовпен кездесті.

Президент Қасым-Жомарт Тоқаев Әбіш Кекілбайұлы 
ескерткішінің ашылу рәсіміне қатысты.

«Мағжан және К»:
Баламасы жоқ зауыт ашылды 

Назерке САНИЯЗОВА.

Өңірдің күріш шаруашылығы заман талабына сай 
тағы бір өндіріс ошағымен толықты. «Мағжан және К» 
серіктестігіне қарасты күріш өңдеу зауытының ашылу 
рәсіміне облыс әкімі Қуанышбек Ысқақов қатысты. 

Жаңа көлік қызмет сапасын жақсартады

Айнұр БАТТАЛОВА.

Кеше облыс әкімі Қуанышбек Ысқақов аймақтың 
емдеу, алдын алу мекемелеріне жаңа санитарлық 
автокөліктердің кілтін табыстады.

«Кәсіподақ тек курортқа 
жолдама беретін ұйым емес»

Бүгін дәстүрлі «Алтын дән» мерекесі

Өңірлік коммуникация қыз
ме тінде өткен брифингте Тө
тенше жағдайлар депар та менті 
бастығының міндетін атқарушы 
Руслан Қайрақбаев, де пар та менттің 
зілзалалар қауіпқа терін азайту 
және азаматтық қорғау саласындағы 

бақылау басқармасының басшысы 
Бақтияр Тұрманов жылу маусы
мында сақтық шараларына мұқият 
болу қажеттігін айтты.

Тілсіз жаудың алдын алу 
үшін ұқыптылық пен қауіпсіздік 
ережелеріне мұқият болу қажет. 

Өткен жылу беру маусымы кезінде 
немқұрайлылық соңы қайғылы 
жағдаймен аяқталды. Облыс бо
йынша тұрғын үйлерде 147 өрт 
оқиғасы орын алған. Өрттен 7 адам 
қаза болып, 5 адам жарақат алған. 
Түтінге улану фактісі бойынша – 

11, табиғи газға улану фактісі бой
ынша 2 жағдай тіркелген.

– Тұрғындардың өрт қауіп  сіздік 
шараларына сал ғырт қарауынан, 
тұрмыстық пеш тердің техникалық 
жағ дайына мән бермеуінен, бала
ларды қараусыз қалдырудан өрт бо

лып жатады, – дейді Р.Қайрақбаев.
Мамандардың айтуынша, жылу 

беру маусымында пештің түтін 
шығу жолдары екіүш реттен та
залану қажет. Алайда, тұрғындар 
мұны ескере бермейді. Департа
мент жариялаған «Өрт қауіпсіздігі» 
айлығы кезінде қызметкерлер мен 
еріктілер әр үйге барып, сақтық ша
раларын түсіндіруде.

Биыл облыс әкімдігінің қол
дауымен көмірқышқыл газы ның да
былқаққышына тапсырыс берілген. 
Қондырғы әлеу  меттік жағдайы 
төмен, көп бала лы отбасылардың 
үйлеріне орнатылмақ. Мұндай 
санаттағы 1528 тұрғын үй 
анықталған.

– Қызылорда қаласы Қазақ 
кеңестік республикасының  аста
насы болған жылдары  бой 
көтерген мекеме күні бүгінге 
дейін қызметін атқарып, өзіндік 
дәстүрі қалыптасқан іргелі емдеу
сауықтыру орнына айналды. 
Бүгінде әлемдік қауымдастық 
алдында лепра ауруын толас
тату міндеті тұрғаны белгілі. 
Дүниежүзілік денсаулық сақтау 
ұйымының мәліметі бойынша 
әлемде 2022 млн адам лепра 
сырқатымен өмір сүруде. Жыл 
сайын 200 мыңнан астам жаңа 
жағдай тіркелсе, оның 10 проценті 
балалар үлесінде. Сала мамандары 
дүниежүзі ғалымдарымен қоян
қолтық жұмыс істеп, ғылыми
тәжірибелік қарымқатынасты 
нығайту арқылы лепраны емдеудің 
заманауи тәсілдерін енгізіп, жазы
латын аурулар санатына жатқызды. 
Науқастарды оқшаулау тарих 
қойнауына кетіп, көбісі қоғам 
өміріне белсене араласуда. Бұл 
еліміздің лепродәрігерлерінің 
ғасырға жуық еңбегінің нәтижесі 
деуге болады,– деді ол.

Шарада бірқатар сала үздіктері 
мен меймандарға облыс әкімінің 
«Алғыс хаты»,  «ҚР Денсаулық 
сақтау ісінің үздігі», «ҚР 
Денсаулық сақтау ісіне қосқан үлесі 
үшін» төсбелгілері, ҚРДенсаулық 
министрлігінің «Құрмет грамота
сы»  табысталды. 

Қазақстандағы лепраға 
қарсы күрестің басталуы 1929 

жылы Қазақ лепрозориінің 
ұйымдастырылуымен тікелей 
байланысты. Осы уақытта Арал 
теңізінің солтүстікшығыс 
жағалауы мен Сырдария өзенінің 
теңізге құяр сағасында лепра 
ошақтарының бары белгілі бол
ды. Жаңадан ашылған емдеу 
орнының базасы ретінде қаладан 9 
шақырымдағы австриялық әскери 
тұтқындарға арналған колонияның 
бұрынғы ғимараты таңдалды. Бірақ 

ол ауруларды орналастыруға жа
рамсыз еді. Сырқаттар санының өсуі 
төсек орнын көбейтуді қажет етті. 
Онда 1936 жылы –108, 1941 жылы 
– 296, 1949 жылы – 473, 1959 жылы 
876 науқас жатты. Материалдық 
базаның өз деңгейінде болмауы 
стационарлық сырқаттар арасын
да ерекше тығыздық тудырды. 
Қалыптасқан жағдай жаңа ғимарат 
салу мәселесін алға тартты. Осыған 

орай 1956 жылы Қазақ КСР 
Үкіметінің қаулысымен Талдыарал 
тоғайлығының жер учаскесі мен 
лепрозорий ғимараты кешенінің 
құрылысына қаржы бөлінді. Ле
прадан жапа шеккендер тек ғана 
оқшауланды және жылдар бойы ле
прозориден сыртқа шығарылмады. 
Тұрғындар жаппай тексеру
ден өткізілді. Сырқаттар өткен 
ғасырдың 50  жылдары көп тіркелді, 
яғни, аурушаңдық деңгейінің ең 

жоғары көрсеткіші сол жылдарға 
сәйкес келеді. 1953 жылы лепро
зориде эпидемиологиялық бөлім 
ашылды. Дәрігерлер дертті емдеуге 
сульфондық препараттарды алғаш 
рет қолданды. Бүгінде лепрозори
де барлығы 201 адам еңбек етеді. 
Мамандар дүниежүзінің және 
ТМД елдерінің лепрологтарымен, 
Германияның Вюрзбург қаласында 
орналасқан туберкулез және 

лепраға қарсы күрес ұйымымен 
ты ғыз байланыста. Лепрозорий 
жұмысы Дүниежүзілік денсаулық 
сақтау ұйымының назарында. Олар 
емдік препараттармен үздіксіз 
қамтамасыз етіп келеді. 

Биылғы жылдың басындағы 
мәлімет бойынша елімізде аталған 
дертке шалдыққан 381 және  ауру
мен байланыста болған 217 адам 
өмір сүреді. 

Конференцияда лепра мен ту

беркулез науқастарына көмек беру 
неміс қауымдастығының мүшесі 
Романа Драбик Қазақстан мен Гер
мания арасындағы ынтымақтастық 
пен достықтың тарихы, әлемдегі 
лепра ауруының қазіргі жағдайы 
туралы баяндады.  Ол осыдан 25 
жыл бұрын Қазақстанға, оның 
ішінде Сыр өңіріне жұмыс бары
сымен келгенін, қауымдастықтың 
Қазақстанмен 1995 жылдан бері 
бірлескен профилактикалық 
жұмысты жалғастырып келе 
жатқанын айтты.

– 1993 жылы неміс телеарна
сынан «Қазлепрозориясы» тура
лы фильмді көріп қалдым. Сонан 
менің ойымнан Қазақстан шықпай 
қойды. Алғашқы байланысымыз 
Динслакен қаласында өткен кон
грестен басталды. 1994 жылы 
Қазақстанға алғаш рет келдім. 
1995 жылдан бастап тығыз қарым
қатынаста жұмыс жасай бастадық. 
Лепра дертіне қатысты барлық 
халықаралық конференциялар мен 
конгрестерге Қазақ республикалық 
лепрозориінің бас дәрігері 
Молдағали Сейталиевпен бірге 
қатысып келеміз,– деді ол.

Айта кету керек, Динслакен 
қаласындағы бүкіләлемдік ала
пес және туберкулезбен күресу 
қауымдастығы науқастарға үлкен 
материалдық көмек көрсетуді жолға 
қойған. Доктор Романа көп жыл
дар бойы алапес дертіне қатысты 
халықаралық түрлі шараларды, 
атап айтқанда, конференциялар 
мен конгрестерді қаржыландырып, 
демеушілік жасап келеді. 

Онан соң Ресей орталық 
ғылымизерттеу институты дирек
торының орынбасары Владис
лав Гергерттің «Туберкулездің 
иммунодиагностика мәселелері» 
тақырыбындағы баяндамасы тың
далды. 

Конференцияның екінші бөлімі  
«Достық үйінде» жалғасты.

Тәжірибе алмасу істі ілгерілетеді

Айнұр БАТТАЛОВА.

ҚР Денсаулық сақтау министрлігінің Қазақ республикалық 
лепрозориіне – 90 жыл. Осыған орай А.Тоқмағанбетов атындағы 
қалалық мәдениет үйінде шетелдік мамандардың қатысуымен 
ғылыми-тәжірибелік конференция өтті. «Лепрология, 
дерматовенерология және дерматокосметологияның өзекті 
мәселелері» тақырыбындағы халықаралық конференцияға облыс 
әкімінің орынбасары Наурызбай Байқадамов қатысып, сала 
мамандарын, мәртебелі меймандарды құттықтады.

БРИФИНГ

КОНФЕРЕНЦИЯ

– Басқармаға басшы боп 
тағайын далған сәттен бастап Ку
бокты алу керек деген мақсат 
қойдық. 2017 жылы Премьерли
гада 6орында болсақ, былтыр 
5орынға көтерілдік. Ал биыл 
3орынға шығамыз немесе Кубок
ты аламыз деп жоспарладық. Нәти
же жаман емес. Маңдай термен 
жеңіске жеттік. Енді неге Еу ро  
паның шыңына шықпасқа?! Ме 
нің қуанғаным – тарихи голды 
жер лесіміз Думан Нәр зілдаевтың 
салғаны, – деді О.Акимов.

Күрделі жөндеуден өткен 
Ғ.Мұрат баев атындағы орталық 
ста дион еуропалық стандартқа сай. 
Бас қарма басшысы алаңда азулы 
командаларды қабылдауға дайын 
екенін айтты. Оған қоса, «Қайсар» 

ойын шылары «Байқоңыр» коман
дасы арқылы толықтырылуда. Он
дағы спорт шылар да ешкімнен кем 
емес. Фи нал да жеңіс сыйла ған Ду
ман Нәр  зіл  даев та – сол команданың 
түлегі.

– Әлі күнге дейін сол толқыған, 
қо  балжыған күйімнен шыға алмай 
жүрмін. Ерекше сәт болды. Бұл – 
ме нің кіндік қаным тамып, бұға нам
ды қатайтып, қанат бітірген ту ған 
жерімнің, қолдау көр сетуден ая нып 
қалмайтын туған елім нің жеңісі. 
Жеңіс құтты болсын, жер лес  тер! – 
деді тарихи голдың авторы.

Бас бапкер Стойчо Младенов 
өз қызметін жалғастыра береді. Ал 
алдағы жылдың қаңтар, ақпан ай
ларынан бастап Еуропа лигасына 
кү шейтілген режимде дайындықты 

бастайды. Қазіргі құрамның 80 про
центі қалдырылады деп күтілуде. 
Брифингке «Қайсар» футбол клу

бының директоры Серік Дос 
панбетов те қатысты. 

– Бұл – Сыр елінің жеңісі. Ойын
шылар да, жанкүйерлер де бар күш
жігерімізді жұмсадық. Сондықтан, 
жеңіс құтты болсын, жерлестер! 
Ал дағы уақытта да «Қайсардың» 
жұл дызы жарқырай түсетініне 
сенімім кәміл, – деді ол.

Жиында қайсарлықтар Еуропа 
лигасына байланысты мақсат біреу, 
ол – жеңіспен оралу десті. Осын
дай асқақ рух, ынта мен жігерді 
бой ға жиған команда келер жылғы 
мау сымды үлкен дайындықпен 
бастамақ.

Үш мыңға жуық жанкүйер қолдады

Нұр-Сұлтан қаласындағы Қазақстан Кубогы үшін болған 
финалдық ойында «Қайсарды» үш мыңға жуық жанкүйер 
қолдады. Жеңіс туын желбіреткен тарихи сәтке Қызылордадан 
қоса аттанған жерлестерімен қатар елордадағы сырбойылықтар 
да куә болды. Өңірлік коммуникациялар қызметінде өткен 
брифингте қайсарлықтармен қатар облыстық дене шынықтыру 
және спорт басқармасының басшысы Олжас Акимов та алған 
әсерімен бөлісті.
Дәулет ҚЫРДАН.

Қауіпсіздік ережелері пысықталды

Гүлмира ДІЛДӘБЕКОВА.

Бір-екі күнде жылу беру маусымы басталады. Осы орайда 
қысқа дайындықты бір пысықтаған жөн болар. Қыс отынын 
қамдап, пеш тазаладыңыз ба? Мұржалар талапқа сай ма? Кемтігі 
болса ертерек жөндеу керек. Қыс дайындығына сақтық керек 
екенін ескерткен Төтенше жағдай департаментінің қызметкерлері 
бүгінде әр үйдің есігін қағып жүр. Облыста «Өрт қауіпсіздігі» 
айлығы жүруде. 

Айдана ЖҰМАДИНОВА.

Турнирді партияның облыстық филиалы 
төрағасының бірінші орынбасары Ақмарал 
Әлназарова ашып, бастауыш ұйымдар кез кел
ген саяси партияның түп негізі екенін атап 
өтті. Сондайақ, еліміздегі басты саяси күш 
«Nur Otan» партиясының өкілдері халыққа 
жақын болып, тұрғындардың мұқтаждықтарын 
біліп, қолдау танытып, қоғамда туындайтын 
мәселелерді шешуге көмектесу қажеттігін 
жеткізді. Ал, бастауыш партия ұйымдары ара
сында өткен турнирдің негізгі мақсаты ұлттық 
спортты дамыту мен партияластардың салауат
ты өмір сүруін көздесе, екіншіден партия мен 
бас тауыш ұйымдар арасындағы кері байланы
сты орнату, тәжірибе алмасу, алдағы міндеттерді 
бір кісідей жұмыла атқаруға үндейді.

«Мұз айдыны» спорт кешенінде өткен 
жарысқа аумақтық кезеңде жеңімпаз деп 
танылған 11 бастауыш ұйым қатысты. Ұлттық 
ойын түрлерінің ұлттық рухты оятып, ерекше 
өтетіні белгілі. Бұл жолы да турнир тартысқа 
толы болды. Жалпыкомандалық есепте Қазалы 
аудандық филиалының «Жанқожа» бастау
ыш партия ұйымы жеңімпаз атанып, кубокке 
ие болды. Ал, Арал аудандық филиалының 
«Сарыбұлақ» бастауыш ұйымы екінші орын
ды еншілесе, Қызылорда қалалық филиалының 
«Шаңырақ» бастауыш партия ұйымы үздік 
үштікті түйіндеді. 

Сондайақ, ұйымдастырушылар сайыс 
түр лері бойынша жеңімпаз бастауыш ұйым
дар ды марапаттап, алғыс хаттар мен бағалы 
сыйлықтар табыстады.

Бастауыш 
ұйымдар 
бақ сынасты

«Nur Otan» партиясының 20 
жылдығына орай «Бастауыш ұйым – 
партия тірегі» атты турнир өтті. Ұлттық 
спорт түрлерінен ұйымдастырылған 
облыстық сайыста бастауыш ұйымдар 
тоғызқұмалақ, қол күресі, асық ату, 
бес асық, арқан тарту сынды спорт 
түрлерінен бақ сынасты.

Қалалық сот төрағасы Мұхтар 
Еркінбеков отбасы құндылығының 
жоғалып бара жатқанына алаңдау
шы лық білдірді. Осы жылдың 
тоғыз айында неке және отбасы 
қаты настарынан туындайтын дау
лар бойынша 1913 талап қою ары
зы түскен. Өткен жылмен салыс

тырғанда 763 арызға көп. Бұл аз 
сан емес.

– Жарасымды жұптың бір 
ошақта ұйыса алмауына көбінесе 
олардың атааналары себеп бо
лып жатады. Өйткені, соңғы кезде 
жас та, үлкен де бірінің сөзін бірі 
көтере алмайтын халге жеттік. 

Соның ішінде, ене мен келіннің тіл 
табыса алмауы жиілеп кетті. Осы 
тектес азаматтық істердің көтерілуі 
қазір, өкінішке орай, үйреншікті 
жағдайға айналып барады, – деді 
М.Еркінбеков.

Ажырасуға келіскен ерлізайып

тылардың көпшілігі мінездерінің 
жараспағандығын алға тартады. 
Сот төрағасының мәлімдеуінше, 
ондай жағдайда оларға келісімге 
келу үшін алты айға дейін уақыт 
беріледі. Бітімге келіп, арызын 
қайтып алатындар да бар.

– Мәселен, биылдан бастап 
беріле бастаған 21 мың теңге 

жәрдемақыға қол жеткізу үшін ғана 
формальді түрде некені бұзу, әкесі 
баласынан бас тарту туралы талап 
қою арыздарымен жүгіну жайттары 
көбейіп жатыр. Басқаша айтқанда, 
дүние үшін ажырасу үрдіс алды. 
Осы тұрғыдан біздің медиаторлар 
ажы расқысы келетін жұбайлармен 
сөй лесіп, некені бұзбауға кеңес 
беріп, көмек көрсетіп отырады, – 
деді ол. 

Ең көп қаралған істердің ішінде 
сонымен қатар, тұрғын үй және жер 
құқық қатынастарынан туындай
тын даулар саны артқан. Айталық, 
тұрғын үй қатынасы бо йынша 

түскен арыз саны өткен жылмен 
салыстырғанда 812ге азайып, 
биыл 956 талап қою арызы түскен. 
Ал, жер құқық қатынастары бо
йынша 173 талап қою арызы түсіп, 
өткен жылмен салыстырғанда 86 
арызға көбейген. 

Айта кету керек, биыл қалалық 
сотқа азаматтық іс жүргізу 
тәртібімен барлығы 8990 арыз, 353 
азаматтық іс түскен. Салыстырма
лы түрде қарағанда өткен жылы 
азаматтық іс жүргізу тәртібімен 
барлығы 12739 арыз, 307 азаматтық 
іс түскен.

Ажырасудың астарында не тұр?

Шынар БЕКБАН.

Қалалық сотқа түсетін ажырасу туралы өтініштің легі 
толастар емес. Көптеген отбасының ажырасуға бел бууының 
себебі – атаулы әлеуметтік көмек алу. Осылайша әкелер 
мемлекеттен көмек алу үшін балаларынан бас тартуда.

Мақсат – мемлекеттік әлеу меттік тапсырыс 
аясын дағы маңызды жобаларды тиімді іске асы
руды қам тамасыз ету бойынша уақытылы және 
жедел шараларды қабылдау. 

Кездесуде «Жастар fest  Qyzylorda» 
шығармашыл жас тарды дамыту орталығы 
қыз метін ұйымдастыру және «Рухани 
жаңғыру» бағдар ламасы аясында жас тар ара
сында ақпараттықнаси хат   жүргізудің мо
ниторинг нәти  желері талқыланды. Сонымен 
қатар, «Жергілікті ат қарушы органдары мен 
мемлекеттік әлеуметтік тап сырысты іске асы
ру сала сындағы Қазақстан Республикасы 
заңнамасы талаптарын сақтауы»,  «Мемлекеттік 
әлеу меттік тапсырыс аясында көр сетілетін 
әлеуметтік жобалар бенефициарларының қана
ғаттану деңгейі», «Қоғамдық мониторинг 
жүргізу барысында анықталған фактілерді 
жою бойынша ұсынымдар» және «Мемлекеттік 
әлеуметтік тапсырысты іске асыру сапасын 
арттыру бойынша ұсыныстар» тақырыптары 
қамтылды. 

Мемлекеттік әлеуметтік тапсырыс 
шеңберінде жоба ларға қатысқан қызмет алушы
лардың пікірлері тыңдалып, сапаны арттыру 
бойынша ескертулер мен ұсыныстар жасалды.

Мониторинг қорытындысы бойынша кез
десуге қыз мет алушылар, тапсырыс беру  шінің 
және өнім беру шінің өкілдері, БАҚ өкілдері 
қатысты. Ісшарада материалдар таратылып, 
кері байланыс ретінде сауалнама алынды.

«СБ» ақпарат.

Әлеуметтік 
жобалар 
әлеуеті

«Жаңа шабыт» қоғамдық бірлестігі 
Қазақстан Республикасы Ақпарат 
және қоғамдық даму министрлігі 
Азаматтық қоғам істері комитетінің 
мем ле кеттік әлеуметтік тапсырысы 
негізінде «Оңтүстік өңір дегі мемлекеттік 
әлеуметтік тап сырыстың іске 
асырылуына мо ни торинг жүргізу 
(Алматы, Жамбыл, Қызылорда, 
Түркістан облыстары, Шымкент қ.) 
қыз ме тін көрсету іс-шаралар ке ше нінің 
кезекті қорытынды кез де суін Қызылорда 
қаласында өткізді.

– Кәсіподаққа ай сайын жарна 
аударғанымен, оның қайда кетіп 
жатқанын көбі білмейді. Ара-
тұра курорт, санаторийге жолда-
ма берілетінін ғана естиміз...

– Жарғы бойынша әрбір 
кәсіподақ мүшесі өз ұйымына ай 
сайын жалақысының 1 процентін 
аударып отырады. Жиналған 
жарнапұлдың 10-нан 30 процентке 
дейінгі бөлігі келісім-шартқа сәйкес 
республикалық және облыстық 
салалық кәсіподақтың үлесіне тиеді. 
Тиісінше, салалық кәсіподақтар 
қызметкерлерді толғандырған мәсе-
лелерді шешу бағытында жұмыс 
істейді. Оларға әдістемелік мате-
риалдар, заңнамалық өзгерістер, 
әлеуметтік қорғау шаралары, 
ұжымдық шарттың жасалуы бойын-
ша көмектеседі. 

– Кәсіподақ ұйымдарының 
маңыз дылығы мен міндеттерін 
тарқатып айтып берсеңіз. Әйт-
песе, жұрттың одан хабары аз...

– Негізгі мақсаты – елдегі тұ-

рақтылықты, азаматтық үйлесім-
ділікті қамтамасыз ету болса, 
мін деті – жұмысшы құқығын 
қор ғау, еңбек заңнамаларының 
сақ та луына қоғамдық бақылау 
жасау, еңбек қауіпсіздігін, жұмыс-
шылар арасындағы тепе-теңдіктің 
сақталуын, жалақының уақытылы 
төленуін қамтамасыз ету. Маңызды 
мәселе көп. Біз – кәсіподақ 
мүшелерінің әлеуметтік жағдайына 
да жанашырмыз, еңбеккерлердің де-
малысын ұйымдастыру бағытында 
да жұмыс атқарамыз. Дегенмен, 
кәсіподақ кейбіреулер айтып 
жүргендей, тек курортқа жолдама 
беретін ұйым емес. 

– Кәсіподақ мекемелер мен 
кәсіпорындардың бәрінде бола 
ма? Олардың қатарын арттыру 
жұмысы қалай жүріп жатыр?

– Біздің бірлестік 11 салалық 
кәсіподақта 1035 ұйым мен 96080 
адамды біріктіреді. Аймақта 7 
мыңнан астам жұмыс жасап тұр-
ған мекеме барын және 330 мың-
нан астам азамат жұмыспен қам-
тылғанын ескерсек, бұл – соның 28 
проценті ғана кәсіподаққа біріккен 
деген сөз. Кәсіподақ қатарын 
көбейту бойынша біршама жұмыс 
жүргіздік. Нәтиже де бар, бірақ бұл 
жеткілікті емес. Көбінесе кәсіп-
орын дар басшылығы тарапынан 
қол дау таппайтын бұл мәселенің 
маңызын жұмыскер проблема 
туын дағанда ғана сезінеді. Өткен 
жылы денсаулық сақтау жүйесі мен 
шағын және орта бизнес жұмыс-
керлерінің салалық кәсіптік одағы 
бірлестігінің филиалы құрылды. 

«Сенім» денсаулық сақтау жүйесі 
жұмыскерлері кәсіподағы бір 
жылда қыруар жұмыс атқарды. 
Бүгінде облыстық филиалдың 40 
бастауыш ұйымындағы кәсіподақ 
мүшелерінің саны 18 мыңнан асты. 
Шағын және орта бизнес өкілдері 
кәсіподақ қозғалысынан мүлдем 
жырақта болып келген еді. Осы 
орайда сала қызметкерлерінің 
«Ынтымақ» бірлестігі жүйелі 
жұмыс жүргізе бастады. Құрамында 
7 бастауыш ұйым құрылып, 683 
адамның басын біріктірді. Оның 
ішінде «Қызылорда автобус паркі», 
«Энергосервис» серіктестігі секіл-
ді белгілі кәсіпорындар бар. 
Мұнай саласы бойынша аумақтық 
кәсіподақтар бірлестігі мен салалық 
кәсіподақтардың жүйелі жұмысы 
нәтижесінде «Қуат Амлон Мұнай», 
«СНПС АйДан Мұнай» компа-
нияларында кәсіподақ ұйымдары 
құрылды. «Шалқия Цинк», «Си-
бу-Кызылорда», «ҚОР», «Гежу-
ба Шиелі Цемент» компания-
ларында кәсіподақ құру үшін 
жұмысшылармен кездесіп, түсін-
дірме шараларын жүргіздік. Жаңа 
жұмыс орындарының ашылуына 
байланысты алдымызда көрсеткішті 
арттыру міндеті тұр. 

– Мұндай ұйымды құру үшін не 
керек?

– Қызметкерлердің санына бай-
ланып тұрған ештеңе жоқ. Ынта 
болса, жетіп жатыр. Өйткені, 
тарихқа көз жүгіртсеңіз, еліміздегі 
ең алғашқы кәсіподақ ұйымы 1905 
жылы Қарағанды облысының Өспен 
мыс кенішінде 5 шахтердің бастама-
сымен құрылған болатын. Ондағы 
жұмысшылардың еңбек шарты ауыр 
болған. Өндірісте қауіпсіздік шара-
лары сақталмаған. 10-12 сағаттан 
артық жұмыс істесе де, тым аз жалақы 
алған кеннің санаулы жұмысшысы 
бірігіп, басшылыққа еңбек шартта-
рын жақсарту туралы талап қояды. 
Нәтижесінде талап қабылданып, 
бәрі өндіріске енгізіледі. Елімізде 
кәсіподақ ұйымы осылайша пайда 
болған еді. 

– Еңбек ету кезінде адамдардың 
жарақат алу, мертігу жағдайлары 
болып тұрады. Оларға сіздердің 
ұйымнан қандай көмек бар? Жа-
затайым оқиғалар қай салада 
көбірек кездеседі?

– Жазатайым оқиғалар негізінен 
коммуналдық шаруашылықта, 
мұнай және құрылыс салаларын-
да кездеседі. Осы жылдың 9 айын-
да 49 жазатайым оқиға тіркелсе, 
оның 28-і қызметімен байланыс-
ты. Салдарынан 30 адам зардап 
шекті, 19 адам ауыр жарақат алып, 

6 адам қаза тапты. Жұмыс бары-
сында болған қандай да бір келеңсіз 
оқиғаның ақ-қарасын анықтауға 
біз міндетті түрде араласамыз. 
Жұмысшы мүддесін қорғауда аянып 
қалмаймыз. 2017 жылы «Қызылорда 
су жүйесі» кәсіпорнының 5 
жұмысшысы көмірқышқыл газы-
нан уланып, қаза тапты. Қайғылы 
оқиға жұмысшыларда жеке қорғану 
құралдарының болмауынан тіркел-
ген. Сол кезде кәсіподақтың 
ықпалымен марқұмдардың отбасы-
ларына толығымен өтемақы төленді. 
Бұл көп мысалдың бірі ғана. Еңбек 
кодексінің талаптарына сәйкес әр 

кәсіпорында еңбек қауіпсіздігін 
бақылайтын өндірістік кеңес 
құрылуы тиіс. Оның құрамына 
кәсіподақтар ұсынатын техникалық 
инспектор міндетті түрде кіреді. 
Қазір облыста осындай 628 кеңес 
құрылған. Онда 658 техникалық 
инспектор қоғамдық жұмыс 
атқарады. Біздің ендігі мақсат – 
кәсіподақ ұйымы бар мекемелер 
мен кәсіпорындарда өндірістік 
кеңестердің құрылуын 100 процент-
ке жеткізу. Ал кәсіподақ ұйымы жоқ 
мекемелер қаншама, оны жоғарыда 
айтып өттім.

– Жасырып қайтейік, жұмыс 
істейтін жерімізде еңбек шарты 
жасалу керектігін көбіміз біле 
бермейміз. Жасалған күнде де оны 
тәптіштеп оқымай, қол қоя са-
ламыз. Біз осы енжарлығымыздан 
опық жеп жүрген жоқпыз ба?

– Кез келген мекеме алдымен 
еңбек шартын жасауы тиіс. Оны 
жұмысқа тұрып жатқан азамат та та-
лап етуі керек. Өкінішке орай, еңбек 
шартын жасауға, жұмысшылар 
құқығын қорғайтын кәсіподақ 
ұйымын құруға кейбір мекеме 
басшылары селқос қарайды. Бұл 
дұрыс емес. Егер жұмыс беруші 
мен жұмыскердің арасындағы 
келісімшарт толық орындалса, 
қоғамда еңбек дауы туындамас еді.

– Елдің бірнеше өңірінде әлеу-
меттік теңсіздікке байланыс ты 
наразылық шерулері өтті. Енді 
облыс тағы ахуалды бағамдасақ. 
Біріккен кәсіпорындарда қазақ-
стан дықтар мен шетелдіктерге 
қатысты бөліп-жару байқалмай 
ма?

– Айлық жалақы бойынша ала-
лау немесе басқа да теңсіздіктерге 
байланысты қандай да бір толқудың 
болу қаупі туындаған емес. Облыс 
әкімдігі, кәсіпкерлер палатасы – 
біздің еңбек саласындағы әлеуметтік 
әріптестеріміз. Жұмысшылардың 
көңілі толмайтын кез келген 
мәселені солармен бірігіп шешуге 
мүдделіміз. Мысалы, «Қызылорда су 
жүйесі» мекемесіндегі қысқартуға 
байланысты туындаған мәселеде 
аумақтық кәсіподақ бірлестігінің 
бақылауымен еңбек заңнамалары 
мен мекемедегі ұжымдық шарт 
ережелерінің бұзылуына жол бе р-
ілген жоқ. Қысқартылуы тиіс бол-
ған 85 штаттық қызметкердің 73-не 
жұмыс орындары қарастырылды. 
«ҚуатАмлонМұнай» компаниясын-
да қысқартудың алдында тұрған 
25 адамның еңбек құқықтарының 
толық сақталуына қоғамдық 
бақылау жүргізілді. Кәсіпорын 
басшылығымен арадағы келіссөздер 

нәтиже берді. Соның арқасында 
жұмыстан босайтын қызметкерлер 
мердігер мекемеге жұмысқа 
қабылданды.

– Осы орайда ұжымдық 
шарттың маңыздылығын атап 
өтпеуге болмас...

– Ұжымдық шарт – кез келген 
мекеме мен кәсіпорынның Конс-
титуциясы, кәсіподақ ұйымының 
ең қуатты құралы. 1 қазандағы 
мәліметке қарағанда, облыста 6005 
мекеме мен кәсіпорынның ұжымдық 
шарттары тіркелген. Бұл – барлық 
мекеменің 89 проценті. Кәсіподақ 
ұйымдарының санына шаққанда 17 

процентті ғана құрап отыр. 
– Қызметкерлердің әлеуметтік 

жағдайын жақсартуға үлес қосуда 
үлгі етуге тұрарлық қандай 
ұйымдар бар?

– «Жаңақорған» шипажайы 
әлеуметтік қорғау шаралары-
мен дараланады. Кәсіподақтар 
күніне орай жыл сайын көпбалалы, 
жалғызбасты аналарға жалақының 
ең төменгі мөлшерінің екі еселен-
ген бөлігін беріп тұрады. Шипажай 
қызметкерлері әрбір жаңа туған 
сәби үшін жалақының ең төменгі 
мөлшері көлемінде көмек алады. 
«ПетроҚазақстан Құмкөл Ресор-
сиз» компаниясында зейнеткерлікке 
шыққан адамға 1 миллион теңге 
өтемақы, балалы болған отбасыға 
бір реттік жәрдемақы төленеді. Туы-
сы қайтыс болған мұнайшыларға 
үшкүндік ақылы демалыс бері-
леді. Жұмысшылардың балала-
рын оқытуға қаржылай көмек 
көрсетіледі. Денсаулық сақтау 
жүйесі қызметкерлерінің «Senim» 
салалық кәсіптік одағы да Жас-
тар жылында игі бастамаға үн 
қосты. 7 маманға 500 мың теңгеден 
біржолдық жәрдемақы берді. «7-
20-25. Әрбір отбасына баспана 
алудың жаңа мүмкіндіктерін беру» 
бағдарламасы аясында тұрғын үйдің 
алғашқы жарнапұлы – 20 процент 
көлемінде 1 миллион теңгеден 2 
маманға, 1 миллион 500 мыңнан 4 
маманға сертификаттар табысталды.

– Сөз соңында мерекелік 
лебізіңізді білсек. Қалай ойлай-
сыз, кәсіподақ қайткенде қуатты 
күшке айналады? 

– Үкіметтің 2019 жылғы 22 
мамырдағы №303 қаулысымен 
мерекелік тізбеге Кәсіподақтар 
күні қосылды. Бұл – кәсіподақтар 
қозғалысына үлкен мән беру, 
қоғамдағы ролін мәртебелеу деп 
есептеймін. Кәсіподақ ешқашан 
жоғалмайды және маңыздылығын 
жоймайды. Ол елімізде ғасырдан 
астам уақыт бойы жасап келе 
жатыр. Әлемдік экономиканы 
қалыптастыратын да, қоғамдық 
тұрақтылықты реттейтін қозғаушы 
күш – еңбеккерлер екенін ескер-
сек, кәсіподақтың қажеттілігі уақыт 
өткен сайын артпаса, кемімейді. 
Мерекеге орай әріптестерімді, 
кәсіподақ қайраткерлері мен 
мүшелерін құттықтаймын. Еңбек 
адамының мүддесі жолындағы 
жұмысқа жетістіктер тілеймін.

– Уақыт бөлгеніңізге рахмет!

Әңгімелескен
Назерке САНИЯЗОВА.

«Сыр бойы».

10 қазан – Қазақстан 
кәсіподақтары 
күніне орай 
ұйымдастырылған 
бүгінгі сұхбат 
ұйымның еңбек 
адамдарының
мұң-мұқтажын 
шешудегі ролі 
мен жұмысын 
жандандырудың 
маңызы жөнінде 
өрбіді. 

Серік СЕРМАҒАМБЕТОВ,
«Қызылорда облысы кәсіподақтар орталығы» 
аумақтық кәсіподақтар бірлестігінің төрағасы:

«Кәсіподақ тек курортқа 
жолдама беретін ұйым емес»

Форумда сөз алған облыс әкімінің 
орынбасары жиынға қатысушыларды 
төл мерекесімен құттықтап, бүгінгідей 
төртінші өнеркәсіптік революция 
кезеңінде еңбек нарығын тиімді пайда-
лану, уақыт талабына сай жұмыс-
керлердің әлеуметтік мүддесін қорғау-
дың маңыздылығын атап өтті. 

– Мемлекет басшысы «Сындар-
лы қоғамдық диалог – Қазақстанның 
тұрақтылығы мен өркендеуінің 
негізі» атты Жолдауында еліміздің 
тұ рақ тылығын нығайтуға және өсіп-
өркендеуіне бағытталған басым-
дық тарды атап айтты. Бұл орайда 
мем лекеттік органдарға, қоғамдық 
ұйым дарға, үкіметтік емес ұйымдарға 
ортақ міндеттер жүктеді. Онда еліміз 
үшін ең басты құндылық – қоғамдық 
тұрақ тылықты қалыптастыруға айрық-
ша мән беру қажеттігі айтылды. Бұл 
бағытта кәсіподақтар саласының да ал-
дында тұрған міндет ауқымды, – деді 
Н.Байқадамов.

Мұнай-газ кешені қызметкерлерінің 
республикалық салалық кәсіподағы 
төрағасы С.Қалиев бүгінгі таңда 120 
жылдық тарихы бар Қазақстан мұнайы 
саласы жұмыскерлердің заңды құқығын 
қорғау мен әлеуметтік қолдау шарала-
рын жүзеге асыруда көп жылдан бері 
қалыптасқан тәжірибесі бар екенін айт-
ты. Мұнай өндірісінің әлеуеті жағынан 
алдыңғы қатарлы елдер санатында 
болсақ та соңғы жылдары бұл салада 
жұмыс көлемі азайып, жұмыскерлердің 
әлеуметтік мүддесін қорғауда біршама 
мәселелер туындап отырғанын жа-
сырмады. Жалпы қазақстандық 
қоғамдағы кәсіодақтың деңгейі қандай, 
бүгінгі еңбек нарығында бәсекеге 
төтеп бере аламыз ба деген сауал-
дар төңірегінде ойын ортаға салды. 
С.Қалиев кәсіподақтармен әділ әрі 
ашық қарым-қатынас орнату арқылы 
әрбір жұмыскердің өз құқығын батыл 
қорғай білуі қажеттігін айтты.

Аймақтың медицина саласына 
айрықша еңбегі сіңген қоғам қайраткері  
Тұрғанбай Маханов қазіргі қоғамда 

жаңа жұмыс түрлері пайда болып, 
сұраныс пен бәсекелестіктің арта 
түскенін, еңбек адамдарының құқығы 
мен жауапкершілігін қалыптастырып, 
әлеуметтік мәселелерін шешуде 
жаңаша міндеттер туындап отырғанын 
атап өтті. Осы орайда кәсіподақтардың 
жұмысына да тың бастамалар қажеттігін 
айтып, еңбек адамының қоғамдағы 
мәртебесін қалыптастыруда жан-жақты 
жұмыс жасауға шақырды.

Форум жұмысын облыстағы 
аумақтық кәсіподақтар бірлестігінің 
төрағасы С.Сермағамбетов жүргізді. 
Жиын мазмұнына сәйкес өз ойын 
білдірген Серік Сағитжанұлы облыс 
әкімдігі мен аумақтық кәсіподақтар 
бірлестігінің өзара әріптестік байланы-
сы арқылы жоспарлы, жүйелі жұмыстар 
атқарылып келе жатқанын атап өтті. 
Аумақтық кәсіподақтар бірлестігі 
әлеуметтік әріптестермен еңбек са-
ласын жаңғырту жөніндегі ортақ 
жауапкершілік аясында уақыт тала-
бына сай жаңа жағдайларға бейімделе 
отырып, жұмыскерлерге лайықты еңбек 
пен әлеуметтік әділдікті қамтамасыз 
ету бағытында нақты шаралар қолға 
алынатынан хабардар етті.

Форум қорытындысында «Тұрақ-
ты қоғам – тұрақты ел» қағидасын 
бас шылыққа алып, қоғамның әл-
ауқатының артуына бірлесе жұмыс 
жасауға шақырған қатысушылардың 
Үндеуі қабылданды. 

Жиынның соңы салтанатты 
шараға ұласып, Қазақстан Республи-
касы Кәсіподақтар Федерациясының 
«Кәсіподақ ардагері», «Кәсіподақтарға 
сіңірген еңбегі үшін» «Қазақстан мұ-
найына – 120 жыл» төсбелгілері, сондай-
ақ, «Құрмет грамотасы», «Алғыс хатта-
ры», салалық кәсіподақ ұйым да рының 
марапаттаулары табыс етілді.

Айта кетейік, Қызылорда облы-
сының аумақтық кәсіподақтар бірлестігі 
қазіргі таңда 11 салалық кәсіподақтарда 
1035 бастауыш кәсіподақ ұйымдарын, 
онда 96080 кәсіподақ мүшелерін 
біріктіріп отыр.

Әлеуметтік 
мүдде әрдайым 
назарда

Кәсіподақтар күні мерекесіне орай «Кәсіподақтар жаңғыру жолында» 
тақырыбында ІІІ облыстық кәсіподақтар форумы өтті. Форумда  осы 
саланың негізгі міндеті – жұмыскерлердің әлеуметтік мүддесін қорғау 
және ілгерілету бағытындағы әріптестік аясын кеңейту, бастауыш 
кәсіподақ ұйымдарымен тәжірибе алмаса отырып, тың бастамаларды 
қолдау мәселелері сөз болды. Мерекелік жиынға облыс әкімінің 
орынбасары Н.Байқадамов, мұнай-газ кешені қызметкерлерінің 
республикалық салалық кәсіподағы төрағасы С.Қалиев қатысты.

 Ғазиза ӘБІЛДА.

БРИФИНГ

Облыстық жолаушылар көлігі 
және автомобиль жолдары басқар-
масы басшысының орынбасары Мұрат 
Тлеуімбетовтің айтуынша, 2020 
жылы республикалық маңызы бар 
ұзындығы 412 шақырым “Қызылорда-
Жезқазған” автожолының құрылысы 
басталады.  Сондай-ақ, “Батыс-Еу-
ропа – Батыс-Қытай” автомобиль 
жолындағы көлік қозғалысының жыл 
сайын өсуі мен жол апатының жиі 
орын алуына байланысты Қызылорда 
қаласынан бастау алатын Ақтөбе 
бағытындағы күрежолды төрт 
жолақты етіп өзгерту қолға алынбақ.

– “Нұрлы жол” инфрақұрылымды 
дамытудың 2020-2025 жылдарға 
арналған бағдарламасына аймақтағы 
маңызы бар автомобиль жолдарын 

дамытудың жалпы құны 46 млрд 
теңгені құрайтын 79 жобасы енгізілді. 
Солардың бірі – “Қызылорда-Жез-
қазған” автожолының құрылысы. 
Қазіргі кезде жобаның техника-эко-
но микалық негіздемесі мен жоба-
лау-сметалық құжаттамасына тиісті 
қаражаттар бөлінді. Ал “Батыс-Еуропа 
– Батыс-Қытай” жолын І техникалық 
санатқа ауыстыруға байланысты ҚР 
Үкіметіне ұсыныс жолданып, тиісті 
жұмыстар жүргізілуде. Сонымен 
қатар,  “Ауыл – ел бесігі” жобасы да 
аймақта қарқынды жүруде. Жоба ая-
сында Қазалы ауданының “Әлсейіт” 
учаскесіндегі Сырдария өзені мен 
қаланың сол жағалау бөлігіндегі “Шір-
кейлі” арнасына көпір салу жұмыс-
тары да биыл аяқталып, пайдалануға 

беріледі, – деді басқарма басшысы.
Президент Жолдауында айтылған 

өзекті мәселенің бірі – әлеуметтік 
тұрғыдан әлсіз топтар үшін 
баспананың қолжетімділігін арттыру. 
Жалпы халықты баспанамен қамтуда 
Қызылорда облысы еліміз бойынша 
алдыңғы орында екені белгілі.  Өңірде 
тұрғын үй құрылысында жылдан 
жылға өсу байқалады. Мәселен, биыл 
“Нұрлы жер” мемлекеттік тұрғын үй 
құрылысы бағдарламасы шеңберінде 
1997 пәтерді құрайтын 46 тұрғын 
үйдің құрылысы жүргізілуде. Оның 
23-і сатып алу құқығынсыз жалға 
берілетін үйлер болса, 17-сі кредиттік 
тұрғын үйлер, қалған 6-ы жеке компа-
ниялар есебінен салынуда.

– Өздеріңізге белгілі, халықтың әл-
ауқатын жақсартуға тиімді әсер ететін 
аз қамтылған көпбалалы отбасыларға 
мақсатты қолдау көрсетуге 
бағытталған мемлекеттік бастама-
ларды жүзеге асыруға байланысты 
аймақта тиісті жұмыстар жүргізілуде. 
Бүгінгі күні облыста тұрғын үй алуға 
барлық санаттар бойынша  кезекке 
тіркелгендер саны 29538 азаматты 
құрап отыр. Оның ішінде халықтың 
әлеуметтік жағынан осал топтары са-

натына 12493, көпбалалы отбасылар 
бойынша 3202 адам тіркелген. Осыған 
орай, биыл Қызылорда қаласында 
жұмыс істемейтін, әлеуметтік 
жағдайы төмен отбасыларды анықтау 
үшін арнайы  комиссия құрылып, 
тұрғын үйді шұғыл  қажет ететін 150 
отбасы анықталды. Нәтижесінде “Ба-
ламекен” жобасы негізінде 100 отбасы 
“Болат Өтемұратов” жеке қорының, 
ал қалған 50 отбасы жергілікті 
бюджет есебінен тұрғын үймен 
қамтамасыз етілді, – деді облыстық 
құрылыс, сәулет және қала құрылысы 
басқармасы басшысының орынбаса-
ры  Арнұр Нұрмағанбетов.

Жиында облыстық мемлекеттік 
сәулет-құрылыс бақылауы басқарма-
сының басшысы Марсбек Молдабаев 
құрылыс саласындағы заңнама та-
лап тарын өрескел бұзған мердігер 
мекемелерді лицензиясынан айыруға 
дейінгі қатаң жаза қолдану прак-
тика сының жүзеге асырылып жат-
қандығын айтты. Мәселен, өткен жылы 
басқарма қозғаған әкімшілік іс бойын-
ша қабылданған сот актісі негізінде 1 
құрылыс компаниясы лицензиясынан 
айырылған. Енді біріне лицензиясын 
тоқтату жазасы қолданылған. Биылғы 

9 айда 2 құ рылыс компаниясы лицен-
зиядан айырыл ған. Сол сияқты мем-
лекет қаржысына салынып жатқан 
объек тілерде құрылыс-монтаждау жұ -
мыс тарының сапасыз орындалуына 
жол берген 5 техникалық қада  ғалау 
сарапшысына әкімшілік айыппұл 
са лынған. Техникалық қада ғалау 
жүр гізу құқығына сарапшы аттес-
татының қолданысы 6 ай мерзімге 
тоқтатылған. 

Брифингте тұрғын үй-комму нал-
дық шаруашылық мәселелері де сөз 
болды. Жыл басынан бастап өңірде 
коммуналдық мекемелердің инвес-
тициялық  бағдарламалар көлемі нің 
азаюына байланысты жылу энер гия-
сының бағасы тұрғындар үшін 12%-
ке, электр энергиясымен жабдықтау 
қызметі 4,4%-ке, сумен жаб дықтау 
қызметі 22,6 %-ке, су бұру қызметі 
11,5 %-ке, газ 1,3 %-ке төмендеген. 

– Біздің облыста коммуналдық 
қызметтерінің тарифі өзге өңірлермен 
салыстырғанда орташа деңгейде 
сақталуда. Мысалы, жылумен қамту 
тарифі 9 өңірден төмен болса, элек-
трмен қамту 5 өңірден төмен. Ал, 
сумен қамту республиканың барлық 
өңірінен төмен көрсеткішті көрсетіп 

отыр. Халықты ауызсумен қамту 
бойынша алдағы 3 жылға 250 млрд 
теңге бөлу жоспарланған. Үкімет тап-
сырмасы бойынша елді мекендерді 
2023 жылдың соңына дейін 100 
процент сумен жабдықтау қажет. 
Бүгінгі күні облыс бойынша 232 
ауылдық елді мекеннің 193-і, яғни 
84 проценті орталықтандырылған 
ауыз су жүйесіне қосылды. Бұл еліміз 
бойынша жоғары көрсеткіш. Ендігі 
мақсатымыз орталықтандырылмаған 
39 елді мекеннің ауыз су мәселесін 
шешу, – деді облыстық энергети-
ка және тұрғын үй-коммуналдық 
шаруашылық басқармасының басшы-
сы Медет Үсейін.

Айта кету керек, аймақтың 
әлеуметтік экономикалық дамуының 
2019-2022 жылдарға арналған кешенді 
жоспарында өңірді газбен қамтуға 22 
млрд теңге қаржы бөлу жоспарланған. 
Осыған сәйкес, алдағы жылы Арал 
ауданы Сексеуіл кенті, Қазалы ауда-
ны, Қазалы қаласы, Мұратбаев елді 
мекені, Қармақшы ауданы Төретам, 
Ақай елді мекені және Қызылорда 
қаласы Наурыз, Махамбет елді 
мекендеріне газдандыру жұмыстары 
жүргізілетін болады.

Тоғыз ай көрсеткіші таразыға түсті
Президент Қасым-Жомарт Тоқаев халыққа жолдаған 

Жолдауында еліміздің әр аймағында тұрғындардың таза ауыз суға, 
табиғи газға, көлік инфрақұрылымына қолжетімділігінің біркелкі 
емес екендігін әрі бұл теңсіздікті жоюға басымдық беру керектігін 
баса айтқан болатын. Осы ретте Мемлекет басшысы Жолдауынан 
туындаған міндеттердің жүзеге асуы мен алдағы жоспарлар 
турасында өңірлік коммуникациялар қызметінде бірқатар облыстық 
басқарма басшыларының қатысуымен брифинг болып, осы жылдың 
9 айында атқарылған жұмыстар сараланды.
Мейрамгүл ДАУЫЛБАЙҚЫЗЫ.



– Ауылда бұрын мұн-
дай спорт кешені болмаған. 
Сондықтан  балалардың 
бос уақытын тиімді пайда-
ланғанын қаладым әрі бұқа-
ралық спортты дамытуға 
өз үлесімді қосқым келді. 
Іске кірісіп, оңтайлы шарт-
тармен несие рәсімдеттім. 
Бастаған дүние оңға басып 
келеді. Мемлекеттің демеуі-
не ризамын. Бізге кәсіпкер 
атану үшін психологиялық 
әзірліктен бастап, бизнес-и-
деяны таңдау, маркетинг ере-
желерін игеріп кету оңайға 
түспес еді, – дейді Ә.Ерма-
ханова. 

Қазір кешенде бірнеше 
спорт секциялары жұмыс 
жасайды екен. Жеткіншек-
тер еркін күреспен, бокспен 
тегін шұғылданады. Сон-
дай-ақ, шахмат пен дойбы 
үйірмелеріне қатысады. 
Білікті жаттықтырушылар 

болашақ Әлем, Азия чемпи-
ондарын даярлауға барын са-
луда. Әлеуметтік нысанның 
материалдық-техникалық 

базасы талапқа сай. Баскет-
бол, футбол мен гандбол зал-
дары іске қосылған. 

– Әрбір істе белгілі нәти-
жеге жету үшін оны дұрыс 
ұйымдастыра білу қажет. Бұл 
орайда маған отбасымның 
қолдауы үлкен күш берді деп 
айта аламын. Уақыт өте біз 
отбасылық бизнесті өркен-
детуге жұмылдық. Бүгінде 
бір емес, бірнеше істің ба-
сын біріктірген жайымыз 
бар. Балабақша ашуды ар-
мандаған едік, көп ұзамай 
мемлекет көмегімен оған 
да қол жеткіздік. Нысанның 

сырт келбетін ғана емес, 
ішін де заманауи үлгіге сай 
сәнді етуге тырыстық. Қазір 
ауылымыз дағы «Оралхан» 

балабақшасында 40-қа жуық 
бала тәрбиеленуде, – дейді 
кәсіпкер.

Әңгіме барысында Әсем-
гүл ханымның табысты 
кәсіпкер ғана емес, 11 пер-
зенттің ардақты анасы, 30-ға 
жуық немеренің  аяулы әже-
сі екенін білдік. Көпбалалы 
ананың жолдасы Нұрахан 
Рысбаев та кәсіпкерліктен 
хабарсыз емес. Атакәсіпке 
ден қойған. Төрт түлік ұстау 
береке деп  есептейді. 

– Қазақтың капита-
лы – төрт түлігі. Біз де 
ризығымыз ды өрістегі мал 
мен шұрайлы жерден алып 
келеміз. Жасыратыны жоқ, 
арамызда атакәсіпті ұмыт 
қалдырғандар бар. Бірақ, 
төрт түлік ұстау – бере-
ке екенін ұмытпау керек. 
Балаларыма осыны айту-
дан жалықпаймын. Оның 
үстіне қазіргі қолдау мен 
толассыз демеу әрбір ша-
руашылықтың жұмысын 
шалқытуға жол ашады, – 
дейді Н.Рысбаев.

Иә, еңбектің көзін іздесе, 
пайда табуға болады. Олар 
шаһар атаулыдан шалғай 
отырса да, тірлігін дөңге-
летіп, берекесін көріп отыр. 
Алдағы күндердің еншісі-
не белгілеген жоспарлары 
көп. Орайы келсе, басқа да 
кәсіптің көкжиегін кеңейтуді 
ойлайды. Шаруаның басын 
біріктіріп, ауыл-аймаққа үлгі 
болған отбасы өмірдегі бар 
қиындықты еңбек жеңетінін 
қаперден шығармақ емес.

Зейнет жасындағы кәсіпкер 
аудандағы қонақүй, мейрамха-
на, сауда үйнің жұмысын дөң-
гелентіп отыр. Ең алдымен 2007 
жылы «Даму» қорынан 2 млн 
теңге алып, «Мейір» қонақүйін 
салды. Одан кейін арада бес жыл 
өткен соң, «Бота» сауда үйін, 
2016 жылы «Нұрай» мейрамха-
насын, былтыр «Қайсар» супер-
маркетін іске қосты. Бұл істің 
бәрін, әрине, бір өзі жасау мүм-
кін емес. Өмірлік серігі, 45 жыл 
отасқан жолдасы Қуанышбек 
аға әрдайым жанынан табылса, 
барлық жұмысты балалары мен 
келіндері жұдырықтай жұмыла 
атқарады. Мәселен, үлкен ұлы 
Қайрат пен келіні Айтолқын 
ұйымдастыру жұмыстарын ұр-
шықша иіреді. Олар «Қайсар» 
супермаркетінің жұмысына жа-
уапты болса, Марат  пен Гүлбар-
шыны мейрамхана қонақтарын 
жайғайды. Барлық есеп-қисап 
жұмыстарын Тұрдықал апайдың 
өзі басқарады. Ал қыздары Ләз-
зат, Жанат, Құралай өзге салада 
қызмет етіп, еліміздің дамуына 
үлес қосуда. Бүгінде 25 адам-

ды тұрақты жұмыспен қамтып, 
олардың барлығына уақытылы 
жалақы мен зейнетақы жарна-
сын аударып отырған кәсіпкер 
уақытша  даяшылықпен айналы-
сатындарға да қолма-қол төлем 
жасайды.

Күннен күнге көріктеніп 
келе жатқан Шиеліде 14 жаңа 
типті мейрамхана халыққа қыз-
мет жасайды. Соның ішінде 
«Нұрай» мейрамханасының 
жөні бөлек. Өйткені, мұндағы 
ғимарат та әсем, қызметі де са-
палы. Апта бойы бұл жерден 
қонақ бір үзілмейді. «Даму» қо-
рының қолдауымен 10 млн тең-
ге алып, 400 орындық мейрам-
хананы көздің жауын алатындай 
жасандырған.

Нарықтық қатынастың тала-
бын терең меңгерген кәсіпкер 
ауызбірлік  берекеге бастайты-
нын айтады.

– Алақандай ауданымыздың 

бүгінгі бейнесі қаладан кем 
емес. Заманауи әсем ғимарат-
тар салу бір бөлек, ондағы қыз-
меттің сапасы мен халықтың 
көңілінен шығу – біздің басты 
мақсатымыз. Кәсіп игеру тұр-
мыстың жақсаруына, қоғамның 
дамуына, бәсекелестік алаңы-
ның қалыптасуына мүмкіндік 
жасайды. Бұл жолда адал еңбек 
қана жетістікке жеткізеді, – дей-
ді кәсіпкер.

«Кәсіптің қөзін тапқан, 
нәсіптің өзін табады» дегендей, 
ешкімге қол жаймай, еңбек ет-
кен жанның қашанда абыройы 
асқақ, мерейі үстем. Оны отба-
сылық бизнеске айналдырып, 
жақындарының да сапалы өмір 
сүруіне жағдай жасау кез келген 
адамның қолынан келе бермей-
ді. Тұрдықал Баймағамбетова – 
кәсібінің ғана емес отбасының 
да берекесін тасытып отыр ған 
абзал ана.

– Жыл басынан бері ауыл 
тұрғындары мемлекеттік бағ-
дарламалар арқылы 55 млн 
545 мың теңге көлемінде не-
сие алды. Оның ішінде 5 адам 
қой шаруашылығын дамы-
туға, үш азамат жылқы малын 
көбейту мақсатында қаржы 
сұраған. Сонымен қатар, бір 
азамат ауылдан автокөлік 
жөндеу орталығын ашты. Бір 
азамат жүк тасымалын қолға 
алды. Қайтарымсыз грантқа 
ауылдың үш тұрғыны қол 
жеткізді, – дейді Д.Әбдиев.

Бұрын-соңды жұртшылық 
көлігін өзі жөндеп, болмаса 
қалаға сабылатын. Ал қазір 
от алмаған «темір тұлпарды» 
сүйретіп Бауыржан Аяповқа 
апарады. Жасынан жаңашыл-
дыққа құмар жанның көлік 
жөндеу орталығы да ерекше. 
Автоматты ашылатын есіктің 
өзі елге таңсық дүние көрін-
ген. «Қазір мұндай да болады 
екен ғой» деп Бауыржанның 
батыл қадамына тәнті болып 
жүр. Көлігінен ақау шыққан-
ның үйіне барып жөндеп, өзі 
табан тоздыратын еді. Енді 
арнайы орталығы бар.

– Осы кәсіпті бастаға-

ныма жеті жылдан асыпты. 
Бастапқыда жолдастарымның 
машинасын жөндеп, қарап бе-
руден басталды. Бертін келе 
хоббиіме айналды. Неге осы 
жұмысты қолға алмасқа де-
ген ой келді. Жоспар құрып, 
жобаға қатысуға бел будым. 
Нәтижесінде «Микрокре-
дит Қызылорда» қаржы ұй-
ымынан 2 миллион теңге 
көлемінде қаражат алып, жұ-
мысымды бастадым, – дейді 
ауылдағы тұңғыш шеберхана-
ның иесі.

Барды ұқсатып, тірлік-
ті әлдеқашан бастап кеткен 

 Бауыржанның қолы жүріп 
тұр. Жан-жаққа мойын бұруға 
шамасы жоқ. Кәсіпкерліктің 
қиын жол екенін айтқан ол 
дер кезінде шешім қабылдап, 
мемлекеттік бағдарламаға қа-
тысқанын айтты.

– Несиеге қажетті зат-
тарымды алдым. Алдағы 
уақытта осы кәсібімді үл-

кейту жоспарда бар. Оның 
қасына көлік жуу, желімдеу 
орталығы секілді орындар 
ашқым келеді. Себебі, жөн-
деу орталығы тұрған жерде 
осы қыз меттер де көрсетілу 
керек. Көлік жөндеу дің баға-
сы да қолжетімді. Таныстар, 
 естіген-көргендер, бұрыннан 
келетіндер де тұрақты тұты-
нушым. Әне, ана жердегі ма-
шина бүгін бітуі керек. Содан 
соң мына қызыл машина. Қо-
раның артында тағы біреуі 
тұр, – дейді Б.Аяпов.

Расымен, ауланың іші 
көлікке толы. Тұрғындар да 

дән риза. Қалтаға қоным-
ды бағада сапалы қызметін 
ұсынатын жерлестерінің же-
тістігі үшін ақтөбеліктер қуа-
нышты.

Бұдан бөлек ауыл тұрғы-
ны Айдана Жүнісова «Ади-
на» атты сән салонын ашты. 
Мұның өзі – тың идеяның 
қанатқақты жобаға айналып, 

өрге басқан кәсіп болатыны-
ның дәлелі. Салонда қызмет-
тің барлық түрі бар. Мәселен, 
шаш сәндеу, бояу, қию, бет әр-
леудің барлық түрі, сондай-ақ 
тырнақ сәндеу де бар. Ал бұл 
қызметтің бәрін кәсіпкердің 
өзі-ақ атқарады. 

– Ауылда қол қусырып 
отырмай, кәсіп ашайын деп 
ойладым.  Жақындарымның 
қолдауының арқасында осын-
дай жетістікке жеттім. Сән 
салондарынан тәжірибелі 
мамандардан көп үйрендім. 
Әдепкіде тұтынушылар-
ды үйден қабылдап жүрдім. 

Уақыт өте жоба әзірлеп, 500 
мың теңге көлемінде қайта-
рымсыз несиені ұтып алдым, 
– дейді А.Жүнісова.

Ауладағы қосалқы үй-
ден шаштараз ашып, кәсібін 
жолға қойған оның ын-
та-ықыласы биік мақсаттарға 
жол сілтегендей. Екі баланың 
анасы кәсіпке де, үй шаруасы-

на да уақыт табады. Үлкендер 
жағы бала бағуға жәрдемші. 

– Кәсіппен айналысу кез 
келгеннің қолынан келеді. 
Бас тысы – ниет. Жастарға 
кәсіп ашуға, сол арқылы өзін-
өзі қамтуға кеңес беремін. 
Нарықтық қоғам «алма піс, 
аузыма түс» деп жатуды кө-
термейді. Бұл – мен арман-
даған ойдың бірінші сатысы. 
Ендігі мақсат – осы кәсіпті 
одан әрі кеңейту. Сосын ауыл 
жастарын жұмыспен қамту, – 
дейді жас кәсіпкер.

Қармақшы ауданы.

ОТБАСЫЛЫҚ БИЗНЕС

Bız
jáne

«Syr boiy»  gazetiniń  arnaiy  beti

Іздегенге істің көзі табылар
Ұлы жолдың бойындағы Қармақшы ауданына қа-

расты Ақтөбе ауылында 300-ден астам шаңырақ түтін 
түтетіп отыр. Ауыл әкімдігінің әдіскері Дәулет Әбдиев-
тің айтуынша, мұндағы екі шаруашылық халықтың 
негізгі жұмыс көзіне айналған. Егін шаруашылығы 
жолға қойылған. Ақтөбеде тұрғындарға қажетті басқа 
кәсіп түрлері де дамып келеді. 

Дәулет ҚЫРДАН.

– Отбасыммен ақылдаса келе 
алғаш 8 омарта алдым. Көбейгені 
бар, Шымкент қаласынан алдыртқа-
ным бар бүгінде жалпы саны 30-дан 
асады. Ара күндіз алып келген шы-
рынын түнімен балға айналдырады. 
Өнімді аптасына бір рет жинап ала-
мыз. Бір ұя бір аналыққа бағынады. 
Бәрі белгілі тәртіппен жұмыс істейді. 
Қарап отырсаң, өзіндік қызық тір-
шілігі бар. Күтімі жақсы болса, нәти-
жесі де жоғары болады. Негізінен 
бал ғана емес сұранысқа қарай гүл-
дің тозаңын, халық арасында «маточ-
ное молоко» аталып кеткен, аналық 
сүтін де шығара аламыз. Бірақ халық 
бұлардың пайдасын біле бермейді, – 
дейді ол.

Омарташылықты кішігірім кәсіп 
қылып отырған ол алдағы уақытта 
шағын ісін үлкейткісі келетінін айт-
ты. Сондықтан ара өсірудің қыры 
мен сырын егжей-тегжейлі үйреніп 
жүр.

– Бал өнімділігі ауа райына бай-
ланысты. Бізге, әсіресе, жаз мезгілі 
өте ыңғайлы. Бал арасы гүлден-гүл-
ге қонып көптеп бал жинау үшін, 
шөбі шүйгін, гүлі жайқалған жерге 
көшіп-қонып отырамыз. Ал жаң-
быр гүлдің бетіндегі сөлін шайып 
жібереді, яғни қолайсыз. Болашақта 
Ресейден асыл тұқымды аналық ара 
әкелу ойымда бар. Өйткені, ондай 
ара ауа райына төзімді және жыл-
дамдығы жоғары, – дейді Арыстан-
бек аға.

«СБ» ақпарат.

Бал арасына 
бап керек

Шиелі ауданына қарасты 
Бестам елді мекені тұрғыны 
Арыстанбек Ахметовтің бал 
арасын өсіргеніне 4 жылдан 
асыпты. Ауылдасы бал ара-
сын сататынын айтқанда осы 
кәсіпке тәуекел еткен. Бүгінде 
өзі тұрып жатқан ауыл тұрғын-
дарын балмен қамтамасыз етіп 
отыр.

Бүгінде қай салада болмасын 
цифрландыру жобасы жүзеге асуда. 
Бұл әсіресе ауыл шаруашылығын 
дамытуға үлкен әсерін тигізбек. 
Цифрландыру мүмкіндігімен Қы-
зылорда қаласы іргесіндегі Ақ суат 
ауылында жылыжай салынуда. 
Автоматтандырылған жоғары тех-
нологиялық жылыжай кешенінің 
құрылысын «ҚазАгроМир» ЖШС 
жүргізуде. Испаниялық мамандар-
дың қатысуымен жүзеге асқан жоба 
биыл аяқталмақ.

Аумағы 2,2 гектар жерді алып 
жатқан жылыжай  «ҚазАгроҚаржы» 
АҚ арқылы 1 млрд 129 млн теңгеге 
жабдықталуда. Жыл соңына дейін 

іске қосылуы жоспарланған жылы-
жай кешені 30-35 адамды жұмыспен 
қамтымақ.

Жылыжай жайын ауыл әкімі 
Мәмбетәлі Ақмырзаевтан сұраған 
едік.

– Мұндай жылыжай елімізде 
санаулы ғана. Түгелдей автомат-
тандырылған, жаңа технологиямен 
жабдықталған. Жылыжай іске қо-
сылғанда жыл он екі ай өнім береді. 
Жылыжай өнімі қала, ауылдарды 
көкөніс өнімдерімен қамтамасыз 
етеді деп ойлаймыз. Бұл – ауыл 
халқы үшін жұмыс көзі, – дейді ол.

«СБ» ақпарат.

Ақсуатта 
айрықша 
жылыжай бар

Нарық талабын меңгерген
Кәсіптің көзін табамын 

деген адамға ешнәрсе 
кедергі емес. «Тәуекел ет 
те тас жұт» дегенді берік 
ұстанғандар алға қойған 
мақсатына жетпей тыным 
таппайды. Заман ырғағы-
на сай икемделе өмір 
сүруді үйренген шиелілік 
Тұрдықал Баймағамбето-
ваның ісі көпке үлгі. 

Айсәуле ҚАРАПАЕВА.

Ауылдағы спорт кешені
«Идеяңды игілікке айналдыруда, бизнес-жоспар жа-

сап, оны жетілдіруде мемлекет көмекке келеді. Тек алға 
ұмтылыс, санаға сілкініс керек». Бұл – Жаңақорған 
ауданы, Сүттіқұдық ауылының тұрғыны Әсемгүл 
 Ермаханованың ұстанымы. 

Осыдан бірнеше жыл бұрын кәсіпкердің өз ісін 
өркендету туралы ойына мемлекет ұсынған мүмкін-
дік қанат бітіріп, табысты бизнес құруына себепші 
болған. Ол мемлекеттік-жекеменшік әріптестік аясын-
да ауыл орталығынан заманауи спорт кешенін ашқан. 
Бұл жерде ұсынылған қолдаудың екі жаққа да тиімді 
тұсы тайға таңба басқандай көрініп тұр. Бастысы, 
ауыл жастарының спортта мерейі үстем болуына жол 
ашылып отыр.

Мөлдір ҚАЛЫМБЕТ.

Сырдарияның жағасындағы 
аңыз қалаға аяғымыз алғаш 
рет 2005 жылы тиген-ді. Сонда 
«Сыр – Алаштың анасы» деген 
сөз көзге оттай басылып, арқаға 
аруақ қонғандай, алабұртып 
кеткенім әлі есімде... Сол жолы 
ата-жұрт, алтын бесігіме қайта 
оралып келіп тұрғанымды 
жан-жүрегіммен сезінгендей 
болып ем. Арада қаншама 
ғасыр, алақұйын заманалар өтіп 
кеткен.

Қазақ халқы – соңғы үш-төрт мың 
жылдың орамында орталық еуразия-
лық кеңістікте барлық тайпалардың 
ара лас-құраласуының қайнарынан 
қай нап шыққан саф алтынның сынығы 
емес пе еді! Осынау киелі жұртты исі 
қазақ сонау Хас Сақ, Оғыз-Қыпшақ за-
мандарынан жайлап келеді. Тірі жан-
нан беті қайтпай, алапат қаһарымен 
адамзаттың төбе шашын тік тұрғызған 
Ескендір Зұлқарнайдың өзі б.э.д. 
329 жылдары осы Сырдың дариясы-
нан өте алмай, өзегі өртенген деседі. 
Арғы-бергіні көктей шолсақ, қазақ 
халқының қаһармандық шежіресінің 
қайнары осы дарияның жағасында 
жатқанына көз жетеді. 

Сыр елі, жыр елі – Түркінің жүрегі! 
Ел бірлігінің іргесін тұрғызып, түркі 
дүниетанымының негізін жасаған 
ғұлама ойшыл, әлемдік ақыл-ойда 
айрықша орны бар философ, абыз 
Қорқыттың дәурен сүрген киелі мекені 
бұл! Желмаясына мініп, мәңгілік өмір 
– Мәңгілік Ел іздеген Қорқыттың 
арман-аңсары ХХ ғасырдың 90-жыл-
дары аңыздан ақиқатқа айналып, 
Қазақстан егемен ел болды. Алла 
– алқады, аруақ – жебеді! Осы аты-
рапта, ұлы Сейхун дариясы бойында 
Алаштың үш астанасы бой көтерген. 
Ежелгі Оғыз мемлекетінің бас қаласы 
– Жанкент. Қазақ хандығының басын 
қосқан – Сығанақ. Қырғыз АССР-нің 
1925 жылы 19 сәуірде өткен бе сінші 
құрылтайы Қазақстанның аста насын 
Орынбордан Ақмешітке көшірер ал-
дында бұған дейін қырғыз-қайсақ 
атанып жүрген бұратана ел дің Қазақ 
екенін ресми құжатпен заң дастырып 
алған көрінеді. Сонан соң, Қыр ғыз 
АССР-нің орталығы Ақмешіт ша-
һарын бұдан былай «Қызылорда» деп 
атау туралы қаулы шығарды. Қырғыз 
АССР-ін Қазақ автономиялық советтік 
социалистік республикасы деп атайды.

Сол күннен бастап, баяғы Көкорда, 
Ақорда, Алтынордалардан бастау ал-
ған Қызылорда атауы Алаш жұртына 
мәшһүр болды! Содан исі қазаққа 
Қызылордамен қоса қыдыр қонды! 
«Қызылорда» деген сөз Ленин мен 
Сталиннің аузынан шығатын сөз емес-
ті. Шықса, Сәкен Сейфуллин, Әлихан 
Бөкейхан, Ахмет Байтұрсын, Мұстафа 
Шоқай, Сұлтанбек Қожанов, Тұрар 
Рұс қыловтардың аузынан шықты. 
Атам  заманғы Көкорда, Алтынорда-
сын ұмытпай, совет өкіметіне жаман 
аты шыға бастаған Алашордадан да 
айылын жимай, Ақмешітті Қызылорда 
атаған Алаш ардагерлерінің аруағы 
жебеп келеді бізді!.. Тұлғасы биік 
елдің тұрпаты да биік, асқақ бола-
ды. Осы Сыр бойында туған сонау 
Қорқыттан бүгінгі Есенғали Рау-
шановтардың аралығында қаншама 
талантты тұлғалар бар?! Саусақпен 
санап шыға аламыз ба?! Қызыл қазан 
төңкерісі тұсында сол сәби Сәкен, 
Мағжандармен қатарласа, қапталдаса 
Әбділда Тәжібаев болып шырылдап 
дүниеге келді. Совет өкіметі кезінде 
күрішші Ыбырай Жақаев, 60-жылдары 
ол бала ақын емес, Асқар Жұмаділдаев 
– математик болып, Қызылорданың 
топырағынан туды! 

Қармақшыдағы Қорқыт ата ес керт-
кішін тұрғызғандардың бірі һәм бі-
регейі Қарқаралының тумасы, физик-
математик Совет Исатаев. Қорқыт ата 
мазарынан соққан желге үн қосатын 
Ұлы қобыз сарыны Оғыз-Қыпшақ 
заманының дабылын бүгінгі ыры-
сына ынтымағы жарасқан жасампаз 
Қазақстанға жеткізіп тұр. Сыр жерінде 
кіндігі қалған Қаздауысты Қазыбекке 
еріп, Арқаны жайлап қалған ел едік.

Мен Есенғалиды бозбала кезінен 

танушы едім. Екеуміз 1974 жылы 
абитуриент болып, КазГУ-ді де бірге 
дүбірлеткенбіз... Ол бүгінде қазақ 
әдебиетінің көзі тірі классиктерінің 
бірі һәм бірегейі! Бүгін сол Есенғалиға 
арнаған бір өлеңім есіме түсіп отыр.

Үзілген соң қажып бір сіңір еті,
Келмейтінін білген соң ғұмыр екі.

Есенғали деген бір ерке ақын бар,
Құсты сүйген, 
Құдайдың құдіреті...

Өлсе ол осы құстардың 
жолында өлед,

Жапалақ, 
(не Жантықтың қолында өлед!).
Құсты сүйген, (әрине, сонан кейін,
Зеңгір көкті сүйетін болу керек?).

Таранғанда аққулар сүмбе қанат,
Көкке қарап, көктегі Күнге қарап.
Ғаламзатқа аң-таң ғап, 
Адамзатпен,
Тілдесуден о шіркін, мүлде, қалад...

Соны байқап, біз де сан 
таңданып ек,

Таңданып ек, кейде кезде 
шамданып ек:

Ол  сүйеді Сұңқарды жаны қалмай,
(Онда неге қасында 

Қарға* жүред?!).

Неге жүред жұртқа жат түс, реңі,
Құзғынменен?! 
(О да оның құсы ма еді?).
Бұ-дағы бір Құдайдың құдіреті,
Түсінсе оны 
Сол ғана түсінеді.

Құс  қой... 
Құсты құр босқа мұңайтпайық,
Ұнатайық не оны ұнатпайық.
Тәңірінің алдына түсіп енді,
Есенғали қахында түк айтпайық.
Шаһизадамен (Әбдікәрімов)  бірге 

туғандай болып кетіп ем, Алматының 
сыраханалары мен көшелерінде оның 
да аты аңыз боп көшіп жүр әлі... ХХ 
ғасырдың 70-80- жылдары қара өлеңге 
өз өрнегімен келген Шаһизада ешкімге 
айтпай, ешкімді мазаламай, өлеңін әлі 
жазып жүр екен... Сол баяғы дарынды 
да арынды Шаһизада. 

«Жаңа өлеңдеріңді «Қасым» жур-
налына берсеңші? Сенен аяйтын түк 
те жоқ, қанша бет сұрасаң, соныңды 
берейік» – деп едім, әлі күнге дейін ха-
барсыз. Кемеліне келген ақын кейде өз 
өлеңін өзге түгілі өзінен де қызғанып 
кетеді! 

Осы Қызылордада жыл сайын 
дүбірлеп өтетін «Парасатты поэзия» 
атты фестивальдің кіндік әкесі осы десе 
болады. Осы жігіт мына дүниеден әкім 
қаралармен тіл табыса алмай-ақ өтетін 

шығар деп жүруші ем, сол кездегі об-
лыс әкімі Қырымбек Көшербаевпен 
арадағы жылы қатынасы мен бедел, 
бедерін көріп бір жасағандай болдым. 
«Парасатты поэзия» фестивалінің бі-
тім-болмысы мүлде  бөлек екен,  алыс  
шет жұрттан келген ақындардың да 
қарымына көңіл көншіді, аты-жөніне 

сырттай қанық Назгүл Бердіқожа 
сынды талантты жас ақындармен де 
жақын танысып, жанымыз жадырады. 
Қазақ жырына тағы бір асау толқын 
келе жатыр.

Осынау қасиетті жерде Фариза 
мен Жарасқанның аруағына бас иіп, 
бәріміздің де тұла бойымыз шымыр-
лады. Фаризалар көктен түскен жоқ. 
Қазақ халқының тереңінен қайнап 
шықты да, дүниежүзілік поэзияның 
інжу-маржанын тұла бойына сіңіріп 
алып, кір жуып, кіндік кескен ата-
жұртына қайта оралды. Мәселе осы 
қайта оралуда жатыр. Әлемдік руха-
ният – түпсіз мұхит, ол адам баласын 
бауырына алтын басқан айдаһар сын-
ды алдап, арбап тарта береді. Құнары 
мол, топырағы текті елдің тегеурінді 
тұлғасы ғана осынау ұлы мұхиттың 
тереңінен жүзіп ішіп, жағалаудағы 
ұлтарақтай жер – ұлтына қайтып ора-
лады. Абайға қараңыз, Еуропаның 
есігін айқара ашып, алар қазынасын 
олжалап, Сахарасына қайтып келді. 
Пушкин мен Лермонтовтың, Гете мен 
Мицкеевичтердің көлеңкесінде қалып 

қойған жоқ. Қара үзіп шықты. Батысы 
Шығысына, Шығысы Батысына ай-
налды. Туған ел, шыққан шаңырағына 
қайта орала алмай, із-түссіз жоғалып 
кеткендер, зым-зия құрып кетіп жат-
қандар қаншама?!

Қазақтың жыры орыстың жырынан 
тым бөлек,

Нұр да көп онда, самал жел, 
жамал гүл де көп.

Есінен танып түнекте жүрген 
Есенин, 

Мағымұрланғанда Мағжан көкем –
Күнге кеп! 
Алашқа-дағы Анна Ахматова 

керек бір,
Деген кім,  даусын кенеп бұл?
Әлемде күллі әйел ақынның

 ішінде
Фариза әпкем бәрінен де асқақ, 
Бөлек тұр!

Ғаламда ерек Қазтуған сынды 
данада ой,

Көз тоқтар, шіркін, қара ғой.
Дана, 
Дара ғой:  
Абайды ешкім қазақша 

оқи алмайды,

Оқитын оны
Алла мен Алаш қана ғой...
Жарасқанның орыны бізге әлі 

үңірейіп тұр. Оның талантты да, 
қанатты ұлы Рүстем де осында екен, 
оны да күрсіне еске алып, күңірене 
өлең оқыдық осы жерде. 

Жарасқанның Муин Бсисуды тәр-
жімалап жүрген кезі. 1980-жылдардың 
ортасы-ау деймін. «Аққу» кафесінде 
Муин Бсисудың өлеңдерін оқып, 
марқұм біраз шалқыды. «Шіркін-ай! 
– деді Жарасқан тебіреніп, – өлеңді 
арабша жазғанымда, Муин Бсисуден 
артық болмасам, кем болмас едім 
ғой?! Әттең, қазақша жаздым...»

Империяның ақыны болмай, бодан 
елдің ақыны болдым деген өкініші... 
Керемет ақын еді. Өзінің айтайын 
дегенін араб ақынының аузына сала 
салды ол...

Жарасқанның орысшадан тәржі-
малағаны Муин Бсисудың арабшасы-
нан артық болмаса, кем емес еді.

Қайда, шіркін, баяғы жас ақындар,
Ақ жүрегін айқара ашатындар?
Жас ақындар, шетінен мас ақындар.

Бәрі де ертең классик болатындай,
Халтураға қанымен қас ақындар?

Түсінбеген заманға, замандасқа,
Қасымдайын қайтадан оралмас па?
Жүрегінде маздаған махаббат бар,
(Түк жоқ еді-ау, оларда, 

одан басқа!).

О да, әрине, заманын ода қылған,
Құтылсақ деп біреудің боданынан.
Қызғыш құстай, 
(Қазағын қыздай көріп!),
Қызғанатын Советтер Одағынан!

Тартылып та, сарқылып ішкі қуат,
«Қаламгердің» ішінде түсті құлап...
Түгел болса егер төрт құбыласы,
Ішпеуші еді...
Құсадан ішті, бірақ!

Цензурасы қырағы.
Боданда елі!
(Шіркін, араб ақыны 

болар ма еді?!)
Бсисуды қазақша  сөйлетті олар,
(Орысшасы осалдау одан гөрі!).

... Заманның да, адамның 

мәні өзгерді,
Бізден бөлек, әдемі әуездері.
Қазір, мүлде, ішпейді жас шәйірлер,
(Ел-жұрты азат.
Коммерсант һәм өздері...).

Мүшәйраға кенедей болып өріп,
Мәз болады жүлде алса 

жолы болып.
Ішінде оның Алаш жоқ, 

Абай да жоқ!
(Ішіп кеткің келеді соны көріп?!).
Анда-санда құшақтаса табыса-

тын, бүгінгі қазақ әдебиетінің мэтрі 
Мейірхан Ақдәулет те көзге жылы-
ұшырай кетті. Ақтөбеден шыға тын 
«Адырна» әдеби журна лының редак-
торы, бір өзі бір-бір елде бірегей әдеби 
орта құрып отырған тұлға. Бүгінгі 
ұлттық әдебиетіміздің ары мен ұятын 
осылар сақтап тұр. Мекеңді көріп, 
құлазыған көңіл тыным тапқан сол 
күні туған «Біздің буын» деген өлеңді 
де назарларыңызға ұсына кетсем 
артық болмас.

Соғыстан соңғы уытты 
ұландай болған,

Біз шықтық Қадыр, Жұмекен, 
Тұманбайлардан.

Соғыстан туған ұрпақпыз, 
Мұқағалиын,

Сұм заман жалмап соғыссыз!
Жұбанбай қалған...

Өмірі түгілі, өлеңінің басқа өрнегі,
Тауға өрледі бұл буын, 

тасқа өрледі.
«Мүшәйра» болған бізде де 

ақша бермеді...
«Классик» болуға... кезек те, 

жас та келмеді!

Мұхаңа ерген біз де бір 
мұзбалақ едік,

ГУЛАГ-тың темір шеңберін 
бұзбақ-ақ едік!

«Facebook» деген болмады... 
«Facebook» болса,

Фестиваль жасап жүретін 
біз болар едік...

Аспанға кеткен Жұматай 
жерге қонбады.

Ұлттық рухтан «Киіз Кітап» 
кенде болмады.

Біздің буында Мейірхан Ақдәулет 
болды,

Өлермен өңшең өлеңші... 
пенде болмады. 

Арулар болды, әрине,
Бэлла болмады...

Сылдырап ақтық, 
бұлдырап... секілді бұлақ,

Біздің буын да бір тұрып жетілді, 
құлап!

Өр жүрек болды біздерде, 
пәк жүрек болды,

Ұлтабар деген болмаған секілді, 
бірақ...

Мен сол күні Қызылордадан Жан-
на Елеусіз деген жас ақынды іздедім. 
«Ол қарындасыңыз анда-мұнда жүре 
бермейді ғой. Ақтөбенің өзінен 
қолымызға шырақ алып, әзер таба-
мыз...»  – дейді Мекең күліп. «Адам 
бол деп айтпаңдаршы ақынға...»  – 
депті ғой, –  деймін Мекеңнен сыр тар-
тып. «Е, ол айтатын қыз ғой...»

Сол түні мен тағы бір өлең жазғам. 
Таңертең соны оқып бергім кеп 
Мейірханды іздесем, ол түн жамылып, 
қайтып кетіпті...

Жанна жаным,
Сен – жаңа ақын,
(Мен – ескі ем),
Өткелектен өткен небір, белестен.
Бесігінен шығып, Алаш-анамның, 
Есігінен әзер кірген емес пе ем?!

Өлең деген – өз ұлтыңның 
болмысы.

Әлдиі сол, әні де сол, соңғысы.
Абай-Хакім адам болған әуелі,
Содан кейін ақын болған ол кісі.

Мен көрмеген не құқай жоқ 
басымда,

Көк емес қой, көбі 
Абайдың жасында.

Адам бола алмай тұрып, Алашқа,
Ақын болсам дейтін қу 

көп қасымда.

Жанталасып түспей кеткен 
тақымға,

Қаңқу аз ба Мұқағали қақында?
Аллаң естіп қойса ұят болады,
«Адам бол...» деп айтпау керек 

ақынға...

Cерік АҚСҰҢҚАРҰЛЫ.
Қарағанды-Астана-Қызылорда-

Астана-Қарағанды.

Сыр елі, жыр елі – түркінің жүрегі
(Қызылордадағы «Парасатты поэзия» фестивалінен туған ой)



Газет – өзінің жаратылы-
сынан шындықтың айнасы, 
адамгершілік пен ізгіліктің үл
гісі. Шиелі аудандық «Өскен 
өңір» газеті де 80 жыл бойына 
Ахмет Байтұрсыновша айтсақ, 
«халықтың көзі, құлағы, һәм 
тілі» болып, аудан тарихымен 
бірге жасасып, халықтың мұң
мүддесін шешуге, тәрбиелі мә
німен, шығармашылық бағы
тымен үлес қосып келеді.

Ең алғашқы саны 1939 
жылы 19 наурызда «Стаханов-
шы»  деген атпен жарық көрген 
Шиелі аудандық «Өскен өңір» 
қоғамдықсаяси газетіне биыл 
80 жыл толып отыр. 1956 
жылы «Коммунизм жолы», ал 
1963 жылы «Өскен өңір» аты-
мен шығып келген аудандық 
газетте киелі Шиелі өңіріндегі 
жетістіктер мен тарихи сәттер, 
кемшін тұстары мен келешегі 
жайында сан түрлі мақалалар 
жарық көрді. Дәуір айнасы-
на айналған басылымның әр 
кезеңінде қаламы қарымды, 
ойы ұшқыр, сөзі өткір тілші
лер қалам тартты.  Бұл басы
лым аудандық, ауылдық ке
ңес тердің рөлін көтерумен 
бір ге бір шоғыр болашақ 
ақынжазушыларды бесігінде 
тербетті, олардың көпшілігі 
рес пуб ликалық ақпарат құ рал
дарында бүгінгі таңда  абы-
роймен жемісті еңбек етіп, 
шы  ғар машылық жолдарын 
жал  ғас тыруда. 

Шаң басқан архивті ақта
рып, өткен күндерге көз жүгір
тер болсақ, 1967 жылдың 4 ма-
мыр күнгі №54 санында «Өткен 
жылы редакцияға барлығы 
1459 хат түсті. Оның 1322
сі жарияланды. Сол күндері 
«Өскен өңірге» 62 тілші, 22 
автор тұрақты жазып, газет 
жұмысына атсалысып тұрды» – 
деген мағлұматты байқаймыз. 
Ал, енді сараптап көрелік. Жы-
лына 365 күн бар. Оның дема-
лыс және мереке күндерін алып 
тастар болсақ, шамамен 300 
күнде 1459 хат түскен. Ойла-
на беріңіз, күніне 56 хат келіп 
тұрады. Одан бөлек, 62 тілші 
мен 22 автор тұрақты түрде 
мақала жазып, жолдап отырған, 
яғни, газеттің сол жылдардағы 
ақпараттарды толық қамтуға 
мүмкіндігі зор болған. Соны-
мен қатар, халықтың газетке 
деген құрметі, белсенділігі, 
қоршаған ортамызда орын 
алып жатқан әрбір оқиғаға 
бейжай қарамайтынын да 
аңғаруға болады. Сонымен 
қатар «Өскен өңір» газетінің 
осыдан 50 жыл бұрынғы яғни, 
1969 жылы жарық көрген 
сандарын ашып қарасаңыз, 
ауданның айшықты істерімен 
қатар сыни мақалалар мен ре-
портаждарды жиі кезіктіресіз. 
Мәселен, С.Құрманаевтың 
«Ба лаң ойдың байламы» деген 
мақаласы жаңағы түскен хат-
тар төңірегінде өріледі. Мектеп 
оқушыларының ұстазына бер-
ген бағасы, жұмысы жа йында 
жазған материалдарының 
орынсыз екенін, ұстазға баға 
беру оқушының ойөресіне сай 
еместігін саналы оқырманға сы-
пайы түрде нақтылап жеткізеді. 
Сондайақ, «Дабыл қағамыз, 
сергек қараңыз» айдарымен 
тұралап тұрған мәселелердің 
түйінін тарқатқан өткір 
мақалаларды аңғаруға болады. 
Халық пен билік арасындағы 

тығыз қарымқатынас, ашық 
диалог сол кездің өзінде өте 
жақсы дамығандығын «Қар
жы халық игілігне жұм са 
лады» тақырыбындағы қар
жы бөлімінің жыл бойына 
атқарар жұмысын жариялаған 
ақпараттан аңғаруға бола-
ды. Бұл бұқараның мемле-
кет қаржысының қайда қалай 
жұмсалатынынан хабардар 
бо  луымен қатар, сыбайлас 
жем  қорлықтың жолын кесуге 
арнал ған таптырмас мүмкіндік 
сы ңайлы. 

Газет арқылы адам күн са
йын басқа жандармен пікір 
алысады, өзін толғандырып 
жүрген сұрақтарына жауап 
табады, әр нәрседен хабар-
дар болып, өзіне бағалы де-
ген дүниені тауып, белгілі 
қорытынды жасайды. Өзінің 
80 жылында «Өскен өңір» 
газеті ұлт ұясы атанған Шиелі 
өңірінің жылнамасын жасап, 
өзіндік бағытбағдары, бет
бейнесі бар басылым ретінде 
елге танылды. Өзге де басы-
лымдар сияқты талай кезеңді 
бастан өткерді. Қай қоғамда 
болса да ол өз оқырмандарына 
қалтқысыз қызмет етіп келеді. 

Барлық ірі оқиғалар, дүбір
лі жиындар, басқа да түрлі 
мәселелер газет бетінен 
әркез көрініс тауып жатады. 
Өмірлік мәселелерді қамтып, 
оқырманның сұранысын қана
ғаттандыру бағытында редак-
ция ұжымы тыным таппай 
жұмыс жасап келеді. Жыл ба-
сынан бері аудандық газетте 
қырыққа жуық сын, ұсынысқа 
негізделген мақалалар жария
ланды. Бұл – дерек газеттің 
әрбір екінші нөмері қоғамдағы 
кезіккен өзекті проблеманы 
айналып өтпей, мәселе етіп 
көтеріп, атқарушы билікке 
ұсыныспен шығып отыра-
ды деген сөз. Елдің, жердің, 
халықтың, жұрттың жоғын 
жоқтап, түгесілгенін түгендеуге 
атсалысып, кемшілік көрсе, 
теріп жазбай тура жазып, тер 
төгіп еңбек етіп келеді.   

Редакция кейде атаулы ме
рекелік күндерде арда герлерін 
ардақтап, өткенін өшірмей 
түрлі мәдениспорттық, қоғам
дықкөпшілік шаралар ұйым
дастырып отырады. Газет кө
терер тақырыптардың да аясы 
өте кең. Ол қоғамдық саяси
әлеуметтік мәселелермен қа
тар, білім, өнер, мәдениетке 
де ерекше назар аударады. 
Оқырмандарға ой саларлықтай 
түрлі айдарлары да айшықты. 
Ең бастысы, журналистердің 
жазған мақалалары оқырман 
көңілінен шығуда. Өйткені, 
80 жылдық тарихтан сыр шер
тетін басылымның бүгінгі қыз
меткерлері редакцияда бұрын 
шығармашылық еңбек еткен 
үлкендердің көрсеткен жолы-
нан жаңылған емес.

«Өскен өңір» – Тәуелсіздік 
жылдарынан кейінгі кезеңде 
де өз оқырманының тілегімен 
үндескен басылым. Оның тара-
лымы жылданжылға кеңейіп, 
қазіргі кездегі саны бес 
мыңнан асып жығылады. Ау-
дан жұртшылығы іздеп жүріп 
оқитындай басылымға айнал-
ды. Редакцияның жүрегі болып 
табылатын шығармашылық 
ұжым жасарған. Ұжым мүше
лері әркез ауызбірлікте, ұйым
шылдықта болып газеттің 

беделін биіктетуге бар күш
жігерлерін жұмсайды. Оның 
ішінде шығармашылық ұжым
ның шабытын шыңдап, бағыт
бағдар беретін редактордың 
орынбасары Елдос Жүсіп, га
зеттің әр бетін түрлі дизайн-
дармен әрлеп, сапалы шығуын 
қамтамасыз ететін жауапты 
хатшы Ерұлан Даткенов, қос 
бөлімді басшылығына алған 
Гүлхан Яхияева мен Гүлнәр 
Дүйсебаева, ізденімпаз тілші 
Маржан Құрманғалиева, ди-
зайнер Саламат Әбдрахманов, 
жарияланған мақалаларда бір
дебір қате болмауын, тыныс 
белгілерінің дұрыс қойылуын 
қадағалап отыратын коррек-
тор Фариза Кенжешова, газетті 
фотолармен көркемдеп оты-
ратын фототілші Бақытжан 
Бәйімбеттің де еңбегін жоғары 
бағалау қажет. Сондайақ, 
ұжымда бас маман 30 жылдай 
тәжірибесі бар Күләш Мырзае-
ва, менеджер Дастан Құдабаев, 
баспасөз маманы Абылайхан 
Сақтағановтың да газеттің 
өсіпөркендеуіне қосар өзіндік 
үлестері бар. Ұжымның әр ісі не 
ұйымшылдықпен атсалыса тын 
техқызметкерлер Сәуле Алда
жұманова мен Елтай Айып та 
тә жірибесі мол жандар.

Аудандық газет жайлы 
айт қанда, оның серіктес, ен
шілес мекемесі – баспахана 
туралы еске алған ләзім. Оның 
өзі де бір дәстүр – тағылымы 
мол, редакциямен егіз ұжым. 
Бейнеті көп, алайда, абырой-
лы осы салада баспахана ісін 
алғашқы ұйымдастырушы 
Болдыбек Төлешов болса, оны 
өркендетіп, ісін алға апарған 
Тәжік Жолтаев, Төлеш Ах-
метов, Тұрсынбай Ахметов, 
Нағима Бәйменова, Өміртай 
Қалиевтің еңбектерін атауға бо-
лады. Жеті қат жер астынан кен 
өндіріп, Шиеліде мыңғыртып 
мал өсіріп, ақ маржанымен 
Алашқа мақтан болған еңбек 
майталмандарын шабытқа то
лы шығармашылығына арқау 
еткен, іскер де қажырлы, 
даңқ ты аға ұрпақ дәстүрлерін 
жалғастырушы бүгінгі ұрпақ
тың шыңдалуы мен сомдалу-
ына елеулі үлес қосып келген 
ел басылымының 80 жылдық 
шежіресі осындай.     

Атақты ағылшын жазу-
шысы Марк Твен «Дүниенің 
бұрышбұрышына жарық 
беретін екіақ күш бар. Оның 
бірі аспандағы – күн, екіншісі 
жердегі – газет», деген екен. 
Әрине, бұл салыстыру тым 
асыра сілтегендік болып кө
рінгенімен, онда айнақатесіз 
шындық бар екені талассыз. 
Мұның өзі баспасөз қызметкері 
көтерер жүктің деңгейін та-
нытады. Жергілікті газет 
өміршеңдігін толық дәлелдеп 
берді. Туған жері тірек, туған 
жұрты жүрек болып соғып 
тұрған заманда газеттің тыны-
сы түгесіліп, өрісі тарылмақ 
емес. Олай болса, «Өскен 
өңір» бізге дейін өмірге кел-
ген болса, бізден кейін де өмір 
сүре бермек. «Газеттің өзі бір 
күндік, сөзі – мың күндік» де-
ген нақыл бар халық арасын-
да. Міне, сол, соңында мың 
күндік мақалалар қалдырып, 
талай асудан асып, толайым 
биіктерді бағындырған қария 
газет «Өскен өңір» 80 жасқа 
толып отыр. Жаңалықтың жар-
шысына алдағы уақытта да 
абыроймәртебең арта берсін 
демекпіз.

Нұрболат ПІРІМБЕТ,
«Өскен өңір» газетінің 

бас редакторы. 
Шиелі ауданы. 

6/MURA №153-154 (19831-19832) 12 қазан, сенбі  2019 жыл Sb

Өмірбаяндық  мәліметтеріміз 
тым кедей. Жақында қолымызға 
түскен  орыс тілінде жазылған  
«Екінші дүниежүзілік соғыстағы 
қазақтар: шетелдік архив құ
жаттары» атты кітапта «Гурина 
(туғандағы тегі – Ә.Б.) Мария 
1890 жылғы 23 желтоқсанда Ви
льнюсте дүниеге келген. Әке
шешесі – Яков және Анаста

сия Карцинкиндер. Одесса 
опе ра сының әншісі болған» 
деп жазылған. Сонан соң біле
тініміз, төрт жасынан  он алтыға 
дейін Одессада тұрып, 1912 
жылы Мәскеу операсының труп
пасында болған.  Әртүрлі ақпа
раттардан алған бар мәліметіміз 
осы ғана. Ал тағдыр қосқан 
Мұс тафамен таныс болғаннан 
кейінгі жиырма бес жылдай 
өмірін өзі жазып кетті. 

Мария Шоқай 1916 жылғы 
10 тамызда Ташкентте гене-
рал СахибГирей Еникеевтің 
үйінде Петербургтен келген қо
нақтармен бірге болғанда Мұс
тафамен алғаш рет танысқан еді. 
Тіпті жас қонаққа арнап бірнеше 
ән де шырқаған көрінеді. Ол 
кезде Петербургте оқитын Мұс
тафа С.Еникеевтің балалары-
мен, Ташкент гимназиясында 
оқы ған кездегі достарымен 
бірге қы зық ты күндер өткізеді. 
Мария Горина астаналық мо-
дамен әдемі киінген, тәрбиелі, 
өте ұқыпты жан ның қасында 
жү ру аса қы зықты көрінетін 
деп жазғанды. Ол кезде Мұс
тафа Әлихан Бө кейханның ұсы
нысымен Мем ле кеттік Дума 
мен Үкіметтің тың дауына Дума 
жанындағы Мұ сылман фрак
ция сының төр аға сы Тевкелев 
жетекшілік ет кен құрамда фрак
ция мүше сі Ш.Мұха ме дия ров 
және кейін қосылған депу тат 
А.Ф.Керенскийлер бар деле га
ция ның аудармашысы, хатшысы 
және маман зерттеушісі ретінде  
болды. Делегация 1916 жылғы 
патша үкіметінің тылдағы жұ
мысқа 1943 жастағыларды алу 
туралы жарлығына қарсы жер
гілікті халықтың көтерілісін 
қа  тыгездікпен басқаны тура-
лы арнайы материалдар жинау 
мақ сатымен келген еді. Комис
сияның Түркістандағы тексеру 
жұмыстарына Ташкент өлкелік 
прокуратура мүшелері қызу ара
ласады, мұның құрамында Ма-
рия Горинаның күйеуі де бар 
болатын. Ал өзі Ташкенттегі 
опера театрының әншісітұғын. 
Мұстафа Шоқай комиссиямен 
бірге бірнеше рет бұлардың да 
үйінде болады. 

Қоқан қырғынынан соң 
Мұс  тафа Шоқай бас сауғалап, 
Ферғана тауларын аралап, та-
лай тағдырды бастан кешіріп, 
Ташкентке жетіп, жасырынып 
жүрді. Өзіне қиынқыстау ке
зеңде сүйеніш болатын адам 
із деді. Таңдау 1916 жылдан та-
нитын, бірақ арада өткен бірер 
жылда кездесе қоймаған Ма-
рия Яковлевна Горинаға түседі. 
Мұндай қадамға баруға бұрын 
табиғатын таныған жанның ке
йінгі отбасылық жағдайы, он 
жыл отасқан, өзінен жиырма жас 
үлкен заңгер күйеуімен ажыра
сып, енді Мәскеуге кетудің қа
мымен жүргені себеп болған 
сияқты. 

Мария Яковлевна бірде көк
темнің шығуына байланысты 
кешкілік бұрынғы үйіне жаздық 
киім алу үшін келгенде алдынан 
қасында қорғаушысы бар, осы 

үйде біраздан бері өзін күтіп 
жүрген Мұстафа Шоқаймен кез
деседі. Үлкен ғимараттың бір 
бөлігінде бұрыннан таныс үй 
иесімен келісіп уақытша тұрып 
жатқан ол сөз арасында паналай-
тын жаңа жер іздеп жүргенін, 
бұл үйде көп тұра алмайтынын 
айтып, көмек сұрайды. Алдымен 
Мұстафа Шоқайға әскери киім 

тауып беріп, шаһардың оңа
шалау ауданынан күйеуі май
данға кеткен, өзі жақсы танитын 
әйелдің үйіне уақытша орналас
тырады. Марияның өзі онда 
жиі барып, азықтүлік жеткізіп 
тұрады. Осылай 1918 жылдың 
наурызы екеуін мәңгілік табыс
тырады. Мұстафаның талап 
етуімен христиан дініндегі Ма-
рия мұсылмандықты қабылдап, 
сәуірдің 18і күні екі өзбек жі
гі тінің куәлік етуімен ескі Таш-
кент қаласының имамы не  ке 
қияды. Сол күннен бас тап Ма
рия Яковлевна өзіне Шоқай 
атын қосып алады. Енді Мұс
тафаның өмірін сақтап қалу 
үшін Ташкенттен кету керек 
бо  лады. Қаладан тысқары жерге 
аттап басуға рұқсат жоқ. Мұс
тафаның басына 1000 рубль бәй
ге жарияланған. Іздестіру шара-
лары өте жіті жүріп жатқан кез. 
Оны таныған кез келген ресми 
органның адамы «пролетариат 
диктатурасын таратушы» деп 
атып тастауы мүмкін еді. Мария 
Яковлевна жарын қаладан алып 
шығу туралы ойларын ешкімге 
айтпай, оны оңайлықпен адам 
таны майтын етіп ауыр жа ра
лыға ұқсатып,  бетаузын таңып, 
жолға дайындап, стан цияға ке
ліп, поезға отырады. Жолау шы
лардың билеттері мен рұқсат 
қа ғаздарын тексеріп жатқанын 
көріп қатты абыржуға түседі. 
Бұл – мамырдың 1і болатын. 
Мұстафаның аузы мен мұрнын 
ауа жұту үшін ашық қалдырып,  
басын жақсылап таңып тастаған 
еді. Күн ыстық әрі қорқыныштан 
Мұстафа зорға шыдайды. Ол 
кезде құжаттарға сурет жапсы-
рылмайтын. Тиісті құжаттар 
дай  ын болғанымен, бетжүзін 
ашып тексерсе, Мұстафаны та-
нып қоюы мүмкін еді. Кезек 
осы ларға келгенде тексеруші ар-
тына қарап біреумен сөйлеседі 
де, жаңылысып, келер купеге 
өтіп кетеді. Осылайша бұлар 
тек серуден құтылады,  поезд да 
қоз ғалады.      

Мұстафа және Мария Шоқай 
мінген поезд Ақтөбеге жеткен-
нен кейін тоқтайды. Орынбор 
бағытындағы теміржол соғысқа 
байланысты жабық болатын. 
Содан түрлі көлікпен алдымен 
Орынборға, сонан соң Самара 
арқылы Уфаға, одан Екатерин-
бургке жетеді. Ал Челябинскіде 
болғанда онда қалыптасқан сая
си жағдайға байланысты 1918 
жылғы 19 қарашада Екатерин-
бургте таратылған Құрылтай 
мә жілісінен кейін қосылған 
ук раин дықтардан осы жиынға 
сай ланған Вадим Чайкин екеуі 
бөлек, Кавказға қарай қашу ға 
мәжбүр болады. Ал Мария Шо
қай 1918 жылдың 24 желтоқ
санында Челябинскіден шығып, 
1919 жылдың 20 сәуірінде Ба-
куге жетеді. Содан бірнеше 
күн нен кейін Тбилисиге бағыт 
алып, поезд мамырдың 1інде 
стан цияға тоқтағанда, қолында 
бір шоқ гүлі бар  Мұстафа Шо
қай күтіп тұрған еді. Осылай 
қайта табысқаннан кейін де 

бұлт ыдырап, күн жарқырай 
қой   ған жоқ. Қызыл армия мұн
да келіп, қаланың бытшытын 
шығарып, басшыларын тұтқын
дай бастағанда, бұлар Батуми ге 
кетеді. Сол жерден түрік кеме
сіне мініп, Ыстамбұлға бара-
ды.1921 жылдан Францияда Па-
риж қаласына жеткеннен соң да 
жат жердің жаңа қиыншылығы 
күтіп тұрды. Шет ел болса да 
Мария Шоқай өзінің кәсіби ма
мандығы бойынша өнер сала-
сымен айналысады. Ол өз ес
те ліктерінде Мальчевскийдің 
орыс хорына қатысқанын, Эль-
хамра Олимпиа және Доминов 
театрларының құрамында ән 
шырқап Италия, Англия елде
рінде өнер көрсеткенін еске 

алады. Алайда, көп ұзамай 
Мұс  тафамен екеуінің табысы 
күнкөріске жетпей, ақшала ры 
таусылып тұрмыстары қиын
дайды. Қалталарында не бәрі 
15 франк бар, мойындарына ал
жапқыштарын іліп, жұртқа дәм 
дайындап, күнелтудің қамына 
кіріседі. Мария Шоқай мынадай 
хабарландыру  даярлайды: «Ма-
дам Шоқай үш түрлі тағамнан 
тұратын түскі ас береді. Бағасы 
– 5 франк. Тамақ беретін уақыт 
12ден 3ке дейін. Тамаққа 
келгісі келген адамдардың жа
зы лып қоюын өтінемін». Са
ғат 3терде та мақ жеуге алғаш
қы клиент келеді. Мария 
Шо қай оған бүгін тамақтың 
тау сылғанын айтып, ертеңге 
алдын ала ақшасын тө леп жа-
зылуын өтінеді. Ол таңқалады. 
Осы кезде Мұстафа келіп қалып, 
онымен түрікше сөйлесе ба-
стайды. Танысқаннан кейін 
бұрын Ресейде Иранның елшісі 
болған ол 10 франк беріп кетеді. 
Осылай басталған шет елдегі 
тағдырдың да бұдан былайғы 20 
жылдан астамының рахаты мол 
болды дей алмаймыз. Мұстафа 
Шоқай елім деп, түркі жұртым 
деп өмір сүрсе, солардың бола
шағы үшін бар ақылпарасатын, 
қажыр қайратын салып күрессе, 
Мария Яковлевна жан жарым 
деп өмір сүрді, бәрінен бұ рын 
со ның жағдайын ойлады. Күл се 
қуанды, уайымдаса қай ғыр ды. 
Ері қайтқан соң ши рек ғасырдан 
астам уақыт жалғыздықтың аза-
бын әбден тартты. Бірақ өзі ру-
хани суалып, тұрмыс жағдайы 
күйзелісте болса да, Мұстафа 
деп келгендерге қолынан келген 
қамқорлығын аямады.

1939 жылдың 1 мамыр күні 
Муссолини Францияға соғыс 
жариялайды. Италияның әскери 
ұшақтары Париж аспанын тор-
лайды. Көшеде жүру қауіпті 
бола бастайды. Мұстафа үйде 
отырып жазумен айналысып, 5 
лампалы радио қабылдағыштан 
үзбей соңғы жаңалық тыңдады. 
Радио ескі болғандықтан, кейде 
хабарлар дұрыс естілмей Мұс
тафа қатты ашуланып,  канал
дарды түрік, неміс тілде рін
де гі толқындарға ауыстырып 
әбі герге түсетін. Кейбір кездері 
өзіменөзі болғанды қалап, тұ
й ықталып та қалатын. Әсіресе, 
со ғыс басталғалы жүйкесі сыр 
бере бастайды. Ақылдасу керек 
дегенді жиі айтатын. Бірақ Ма-
рия Яковлевна ештеңе сұрап ма-
заламайтын, кейін оның себебін 
Мұстафаның өзі айтып беретін.  

Сол кездегі Франция үкіметі
нің заңдары шетелдік пана із
деушілер (эмигранттар) үшін 
де мократиялық тұрғыдан алып 
қарағанда қолайлы болды. Бірақ 
Германия соғысты бастағаннан 
соң эмигранттардың бірсыпыра
сы Америкаға, мұсылмандары 
Түркияға кетіп жатты. Мұстафа 
Шоқайға да кетуге мүмкіндік 
болды, Америкаға визасы да бар 
еді. Алайда Мұстафа мұнда ғы 
идеялас жолдастарын тас тап, 
мұхит асып, елден тым жы
рақ кетуді қаламады. Ол «Ма

ған паналайтын орын берген 
мемлекетті тастап кету, өз Ота
ныңды тастап кеткенмен бір
дей» деп ойлады. Мария бұл 
жө нінде ойлағанымен, жары сы
ңай танытпағандықтан жабық 
күйінде қалады, сабыр сақтайды.

Көп ұзамай 1940 жылғы 13 
мамыр күні немістер Париж ге 
келеді. Германия Франция ны ба-
сып алғаннан кейін жаңа париж
діктерді жағдайы күрт өзгереді. 
Мұстафа Шоқай тұтқындалып, 
Кампиен түрмесіне жабылады. 
Одан босатқаннан соң екі күн 
Германияға, Берлинге ке туге дай-
ындалады. Оған түр кіс тандық 
тұтқындар алдын да радио дан 
сөз сөйлеу туралы ұсыныс жа-
салады. Бірақ Мұстафа тұт
қын дармен  кездес пей, оларға 
радио арқылы ештеңе айтпай-
тынын түсіндіреді. Сонымен екі 
күннен кейін Берлинге кетеді. 
Ол кетерінде хабарласып тұруы 
үшін үйінде екі рет болған неміс 
полициясының қызметкері Уали 
Каюм сарайының адресін беріп, 
ашық хат жазуын өтініп, өзінің 
де  хат салып тұратынын, соғыс 
кезінде осылай еткен дұрыс 
екенін айтады. Мария Шоқай 
жарының кетіп бара жатқан 
сәтін көру үшін терезеге жақын 
барып, оның соңғы рет ишарат 
етіп «сүйдім» дегенді білдіріп 
қолын бұлғағанын, содан кейін 
оны көре алмағанын еске алады. 

Мұстафа Шоқай екі жарым 
ай лагерьлерді аралап, қайтатын 
болып,  поезға отырғанда басы 
ауырып, ыстығы көтеріледі. 
Бер  линге жетіп, «Виктория» 
ау ру ханасына түсіп, 27 желтоқ
санында сүзек деген диагноз-
бен соңғы сапарға аттанады. 
Осы кезге дейін күдік арқалаған 
осы жұмбақ өлім  қаншалықты 
жанға батқанмен, жасынан жа-
лындап жалқы өскен қайсар 
Ма рияның сағын сындыра ал
май ды. Сергек жан есін тез жи
найды. 1942 жылдың 8 ақпан
да күйеуінің қырқын өткі зіп, 
жоражолдастарын шақы рады. 
Аста Мемлекеттік дума ның мү
шесі болған, Грузия Ұлт тық 
үкіметінің сыртқы істер ми
нистрі А.Чхенкели, Әзербай жан 
Ұлттық үкіметінің басшы сы 
М.Е.Расулзаде сияқты мар  құм
ның достары мен әріптес  тері 
Мұстафа Шоқайдың жар  қын 
өмірі мен қызметі туралы сөй
лейді. Әсіресе Украина Ұлт
тық үкіметінің сыртқы істер 
министрі болған Александр 
Яков левич Шулгиннің сө зін 
жи налған көпшілік беріле тың
дайды. Ол «Тірілердің ішіндегі 
ең тірі жанның өмірден өтті 
дегеніне еш сенгің келмейді» дей 
келіп, Мұстафа Шоқайды Орта 
Азияның, барлық Түркістанның 
нағыз көсемі, егер тірі болса, 
Джавахарлар Неру, Ататүрік 
сияқ  ты қайраткер болар еді 
дейді. 

Осыдан кейін Мария Шо
қай құдай қосқан қосағы үшін 
әлі де атқарылуға тиісті жұмыс
тардың ауқымын топшылай-
ды. Ендігі қалған өмірінің бар
лығын Мұстафадан қалған мол 
тарихи мұраларын келесі ұр
паққа жеткізудің амалын қол
ға алады. Оларды сұрыптап, 
түп теп, арнайы қораптарға са-
лып мұрағатқа өткізеді. Бар 
байлығы, қанша жоқшылықта 
жүрсе де көп жылдан өздерімен 
алып жүретін  жалғыз пиани-
носын сатып, ерінің бейітіне 
бюсімен ескерткіш орнатады. 
Ерен еңбектің үлгісін көрсетіп, 
19411963 жылдар аралығында 
«Менің Мұстафам» атты естелік 
жазады. Бұл шын мәнісінде 
мұстафатану ғылымының бас
тауы болатын. Өз қабілеті мен 
мүмкіндігі жеткенше, арының 
алдында жауап бере отырып, 
жарының жетістіктері мен қате
ліктерін ешбір қоспасыз айтып, 
шынайы болмысын қарапайым 
тілмен суреттеп шығады. «Мен 
өмір сүруден шаршадым. Жал
ғыз дықтың қаншалықты ауыр 
тиіп жатқанын да бір Алла бі
леді» деп естелігін аяқтаған 
Ма рия Шоқай өмірінің соңғы 
кездерін қарттар үйінде өткізіп, 
1969 жылы бұл пәни дүниеден 
бақилыққа Мұстафам деп атта-
нады. 

Осылай Мұстафа Шоқайдың 
1918 жылғы таңдауы да, іздеуі 
де әсте қате болған жоқ. Сол 
жылдың сәуірінде Ташкентке 
келген Шоқайдың үлкен ұлы 
Сыздық інісінің үстелі үстіндегі 
Мария Горинаның суретін кө
ріп: «Әйелің ғой, ә?» деп сұрай
ды. Інісі  құптағаннан соң мақұл
дағандай бас изеп, бақыт тілейді. 
Қоштасарда інісіне бұрылып: 
«Сенің дұшпаның көбейіп бара-
ды, құдай қаласа, әйелің саған 
нағыз дос болар» деген еді. Қос 
арыстың қиыншылыққа толы 
бар өмірі бұл сөзді толық дәлел
деп шықты. 

Әбдіжәлел БӘКІР, 
саяси ғылымдарының 

докторы, профессор.  

Мұстафа мен Мария 
Кеңес үкіметі Қоқан автономиясын қиратып, 

тұтқындалудан қашып жүрген Мұстафа Шоқаймен 1918 
жылғы 18 сәуірде бас қосқанда басталған, ал өзі ерекше 
терең түсіне сүйген жары 1941 жылдың 27 желтоқсанында 
дүниеден озған кейін жалғаса түскен сан салалы ши-
рек ғасырдан астам уақытқа созылған жалғыздықтың 
қиыншылықтарына тап болған Мария Яковлевна Горина 
кім еді? 

Дәуір үні
Ақпарат құралдарының өкілдеріне деген бұқара 

халықтың сенімі жылдан-жылға арта түспесе кеми 
қойған жоқ. Халық қоғамдағы күрмеуі қиын шетін 
мәселенің түйінін тарқату үшін кейде БАҚ-тың көмегіне 
жүгінгенді жөн көріп жатады. Бұл баспасөздің төртінші 
билік деңгейінен түспегендігінің дәлелі болса керек. 

«ӨСКЕН ӨҢІР» – 80



«Сыр бойы», «Кызылординские вести», «Ақмешіт апталығы», 
«Ақмешіт жастары» және аудандық басылымдарға хабарландыру 
орналастырғыңыз келсе: 70-00-52  телефон ы арқылы байланысуға 
болады.  E-maіl: smjarnama@mail.ru

Ол жылдары аудан көркем
өнер паздарының негізі мәдениет 
үйінің қызжігіттерінен, қала 
мектептеріндегі мұғалімдерден, 
іріліұсақты мекеме жұмысшы
қызметкерлерінен құралатын. 
Қытымыр қыс, шіліңгір жаздың 
аптабында бөлімнің 16 авто
клубында тыным болмайтын. 
Бірі теңіз жағалап балықшылар 
арасында болса, екіншісі алты 
қырдың ар жағындағы малшы
лар ауылында кино көрсетіп, 
ән әуелетіп, күй күмбірлететін. 
Жүргізуші де, киномеханик 
те бес аспап жігіттер. Шетінен 
өнер лі еді.

Бекболат Қазанғап атындағы 
халық аспаптар оркестрінде 
19731974 жылдары көркемдік 
же текші қызметін атқарған. 
Ата ғы әрісі Мәскеуге, берісі 
Алма тыға айдай аян бұл ұжым
ның дирижері саусағынан күм
бірлеп күй төгілген Сайлау Ті
лепов еді. Ол нағыз өнер үшін 
жаратылған біртуар тұлға бола
тын. Оркестрді саусақтарымен 
басқарып тұрғанда күй құді
ретімен, әсем ән әуенімен көз 
ілес пес шапшаңдықпен қанат 
қақ қан құстай көрінетін көрер
мен көзіне. Бекболат пен Сайлау 
екеуі бірлесе жүріп 1974 жылы 
Мәс кеуде өткен бүкілодақтық 
дәс түрлі халық шаруашылығы 
көр месіне оркестрді құр аттай 
жа ратып, Қызылорда облысы 
еңбек озаттары құрамында ба
рып өнер көрсету құрметіне ие 
болғанын аға ұрпақ өкілдері әлі 
ұмытқан жоқ. Сол жолы айдын
ды Аралдан барған оркестрдің 
өрелі өнерін тамашалаған мәс
кеу ліктер мен Кеңес ода ғы  ның 
тұстұсынан келген қо нақтар, 
шетен қалпақты шет ел діктер ау
ыздарын ашып, көз де рін жұмған 
еді.

Сол тұстағы оркестр мүше
лері шетінен «сен тұра тұр, мен 
атайын» дегендей бірінен бірі 
өтетін өнер иелері болатын. Мы
салы, қобыздағы ұстаз Тәжібай 
Үмбетәлиев, кеме жөндеу зауы
тының жұмысшылары Мықта
бай Қызылбаев, Сақитжан 
Өте  ниязов, бірі мәдениет қыз
меткері, екіншісі ұстаз, ағай
ын ды Қуаныш пен Алданыш 
Әбжалиевтер, дәулескер дом
бы рашылар Қаппар Жармағам
бетов, Байнияз Тілепов, Дабыл 
Омаров, Әлихан Айтмамбетов, 
Қибатулла Ибраев және бас
қаларымен бір кездері өнер әле
мінде өрге жүзгенін Бекболат 
әлі күнге мақтан етеді.

Бала жастан бойына сіңірген 
басты өнері баянды бабына 
келтіре ойнаумен қатар Бек
болат жүрегін жарып шыққан 
өз әндерін нақышына келтіре 
орындап жүр. Қайбір жылғы 
«Наурыз шапағаты» облыстық 

білім қызметкерлерінің дәстүрлі 
байқауында авторлық әнін 
орындап ерекшеленді. Байқау 
лауреаты атанды. 

Айтпақшы осы оркестрдің 
өсуіне, өркендеуіне бір заман
да белгілі сот төрағасы болған 
Жақас Шеріпов, «Сыр бойы» 
газетінің бұрынғы фототілшісі 
Арзымбек Мәдединов, ардагер
ұстаз Нұраш Оспанов, Ізбасар 
Ілиясов және басқаларының ат
салысқаны белгілі. 

Сонан өз өнерін онан әрі да
мытуды ойлаған бозбала Бек
болат сол бір жылдары жүрек 
қалауымен Қызылорда қала сын
дағы бұрынғы Н.Гоголь атын
дағы пединституттың музыка 
факультетіне түсіп, 1980 жылы 
ойдағыдай тәмамдады. Сөйтіп 
№22 мектепте ұзақ жылдарғы 
ұстаздық қызметінің алғашқы 
қадамын жасаған болатын.

Сонан бері қырық жыл уа
қыт өтіпті. Осынау ұзақ уақыт 
ішінде біздің кейіпкеріміз ұстаз
дық абыройлы міндетінің тек 
биігінен көрініп келеді. Әр 
жылдары Арал қаласындағы 
білім бөлімінде, бірнеше білім 
ұясында балғын шәкірттерді 
өнерге баулыған ұлағатты ұстаз 
Бекболат Әкиұлының бұдан 
кейінгі еңбек жолы тіпті ерек
ше. Ол осынау қырық жылдық 
ұстаздық қызметінің ширек 
ғасырын басшылық қызметте, 
№2 облыстық санаториялық 
мектепинтернатынан бастап 
№71 мектепте ал, соңғы он жыл
дан бері №262 мектепгимназия 
директоры қызметін атқарып 
келеді.

Ол – білікті басшы, білімді 
ұстаз ғана емес, Арал өңірі не 
түрлі тақырыптағы әсем әнде
рімен әлдеқашан танылған та
лантты сазгер. Оның жүрегінен 
ұшырып тыңдармандар көңіліне 
қонақтаған, әнсүйер қауым 
тән ті болған отызға жуық әні 
бар. Оның ішінде Айдос Құл
мановтың өлеңдеріне жа зылған 
«Ақбастының ару қыз дары», 
«Сағынышым туған жер», Ра
хат Наурызбаеваның өлеңіне 
жазылған «Ұстазымның ізімен» 
және «Әкеме» тәрізді ойлы да 
ойнақы әндері – бұл күндері 
жас тың да, жасамыстың да жү
рек төрінен берік орын алған 
айшықты дүниелер.

«Құлақтан кіріп бойды алар, 
жақ сы ән мен тәтті күй» де
мек ші Бекболат Садуақасов 
сияқты білікті басшы, білімді 
ұстаз зейнеткерлікке біржола 
бет бұрған соң өз өмірін өнер
ге, оның ішінде ән жазуға ар
намақшы. Бұған менің досым
ның күшқуаты, қайратжігері 
және шығармашылыққа деген 
ынтасы жеткізетініне ешқандай 
шүбәм жоқ.

Ол ұдайы оқушылары мен 
ұстаздарының білімі мен білік
тілігіне ғана емес, олардың жү
рістұрысы мен киім киісіне 
де үлкен мән береді, қатаң та
лап қояды. «Мектеп білім ор
дасы ғана емес, мәдениру ха ни 
тәрбиенің бастау алар орны» 
дейді кейіпкеріміз. Өз ұста
нымына адал ұстаз рухани негізі 
берік ұрпақ тәрбиелеу келе
шектің мұғалімге артқан міндеті 
екенін әрдайым ескертіп, мек
теп берген білім мен тәрбиені 
бойына сіңірген бүгінгі баланың 
ертеңгі ел қабырғасына қаланар 
кірпіш екенін бір сәт естен 
шығармайды.

20172018 оқу жылы Арал 
аудандық білім бөлімінің ұйым
дастыруымен өткен мектеп 
бас шыларының «Креативті 
көш басшы2018» байқауында 
жос пар лы жұмыстарды үйлесті
ру нәтижесінде жоғары көрсет
кіш танытып, бас жүлдеге ие 
болған ол мереке күндері қа
зақтың ұлттық аспаптарын дә
ріптеген өнерлі орынбасарла
рымен бірге сахнада күмбірлете 
күй орындап, залды сілтідей 
тындырады.

Мектепгимназияда жыл 
сай ын «Алтын белгі» эстафета
сы үзілген емес. Былтыр аудан 
бой ынша ҰБТ қорытындысында 
ең жоғары көрсеткіш – 131 
балл иегері атанған Қаппарова 
Айнұр мектеп мақтанышы. 
Мектеп ұжымы биыл да ҰБТ 
қорытындысы бойынша ең 
жоғары нәтижеге қол жеткізді.

Бекболаттың өмірлік сері гі 
Мария Раманқұлова – Ши елі ау
даны, Сұлутөбе елді ме ке нінің 
қызы. Екеуі Қызылорданың 
пединс ти туты ның музыка фа
куль тетін бірге тәмамдап, бас 
қосты. Ма рия зейнеткерлікке 
шық қан ша Арал қаласындағы 
әуез мек тебінде ұзақ жыл
дар дирек тордың орын басары 
қызметін абыройлы атқарды.

Бұл күндері Бекболат екеуі 
қанат қақтырған Сәбиті мен 
Сәкені үйлібаранды. Ағайынды 
екеуі де  мұнай саласының май
талмандары. Келіндері Элмира 
мен Гүлсінай білім саласының 
біліктілері. Олардан өрбіген 
жеті немере – Бекболат пен Ма
рия ның көз қуанышы, көңіл 
нұры.

Адамды адал еңбек абы
рой ға бөлейтіні аян. Асылы, 
Алаштың ақиық ақыны Мағжан 
Жұмабаевтың «Алты Алаштың 
басы қосылса, төрдегі орын 
мұғалімдікі» деген айшықты 
сөзі Бекболат Сәдуақасов сияқ
ты ұлағатты ұстаздарға арналып 
айтылса керек. Соған ол лай
ықты тұлға.

Т.НҰРЖАН-БАЛТА.

Шәкірт 
шамшырағы

Жақында Арал қаласындағы аймаққа өнегелі істерімен 
әйгілі №262 мектеп-гимназия директоры Бекболат 
Садуақасов пайғамбар жасы 63-ке толатынын құлағым 
шалды. Қиялым кейінде қалған керуен жылдарға құлаш 
ұрды. Теңіздің теріскей бетіндегі Ақбастыда сол ауылдағы 
№22 Ауан орта мектебінің директоры Әки Садуақасовтың 
отбасында туып-өскен Бекболат ауыл мектебін бітірген 
бетте маған кездескен. Аз ғана уақытта Арал аудандық 
мәдениет үйі жанындағы Қазанғап атындағы халық аспап-
тары оркестрінің көркемдік жетекшісі, туған ауылындағы 
білім ұясында үйірме жетекшісі қызметтерін ойдағыдай 
атқарғаны есімде.

Жоба

«Қызылорда облысында 
коммуналдық көрсетілетін 

қызметтерді ұсыну қағидаларын 
бекіту туралы» Қызылорда 

облысы әкімдігінің 2015 жылғы 
13 мамырдағы №13 қаулысының 

күші жойылды деп тану туралы

«Құқықтық актілер туралы» Қа зақстан 
Республикасының 2016 жылғы 6 сәуірдегі 
Заңының 27бабына сәйкес Қызылорда 
облысының әкімдігі ҚАУЛЫ ЕТЕДІ:

1. «Қызылорда облысында комму
налдық көрсетілетін қыз мет терді ұсы ну 
қағидаларын бекіту туралы» Қызылорда 
облысы әкімдігінің 2015 жылғы 13 мамыр
дағы №13 қаулысының (Нор мативтік 
құқықтық актілерді мем    лекеттік тіркеу 
тізілімінде 5023 нөмірімен тіркелген, 
«Сыр бойы» және «Кызылординские вес
ти» газеттерінде 2015 жылғы 30 мау сымда 
және Қа зақстан Республикасы нормативтік 
құқықтық актілерінің «Әділет» ақпа
раттыққұқықтық жүйесінде 2015 жыл ғы 
14 шілдеде жарияланған) күші жойылды 
деп танылсын.

2. Осы қаулы алғашқы ресми жария
ланған күнінен бастап қолданысқа 
енгізіледі.

Қызылорда 
облысының
әкімі                                Қ.Ысқақов.

БРИФИНГ

– Облыс аумағында 56 су 
басу ай ма ғы белгіленіп, оларға 
425 арнайы тех ни ка және 
111 мекеме бекітілді. Тас қын 
судың алдын алу үшін алдымен 
өзеннің ұлтанын тазарту қажет. 
Тазарту жұмыстары аяқталған 
соң қорғаныс бөгеттері салы
нады. Бұған республикалық 
бюджеттен 10,9 млрд теңгені 
құрайтын 3 ірі жобаның мемле
кеттік сараптамасы әзірленді.

Су тасқыны кезінде қала 
және аудан әкімдіктері көк
темгі сең жүру аяқталғанға 
дейін тәулік бойы кезекшілік 
ұйымдастырып, өзен арна
сына мониторинг жасалады. 
Халықты эвакуациялау үшін 
79 жинақтау және 99 қабылдау 
пункті дайын, – деді басқарма 
басшысы. 

Жылу беру маусымында 
өрт қауіпсіз дігін сақтау – жа
уапты іс. Тілсіз жау сақтықты 
талап етеді. Бұл бағытта тұр
ғындар арасында түсіндірме 
жұмыстары қолға алынған. 

Облыста 1525 атаулы 
әлеу меттік көмекке мұқтаж 
көпбалалы және аз қамтылған 
отбасы мен мүмкіндігі шектеулі 
адамдардың үйіне автономды 
көмірқышқыл газ датчиктерін 
орнату қолға алынуда. 

Шалғай елді мекендерде 
жоспарланған 16 өрт сөндіру 
бекетінің 13і құрылды. 
Жыл соңына дейін қалған 3 
бекетті ашу жоспарлануда. 
Бұл мемлекеттік өрт сөндіру 
қызметі жоқ шалғай орна ласқан 
елді мекендерде қауіптің алдын 
алуға септігін тигізеді.

Айсәуле ҚАРАПАЕВА.

«Қызылорда облысының құрылыс, сәулет және қала құрылысы басқармасы» 
ММ басшысы мен басшы орынбасарларының жеке және заңды тұлғаларды 

қабылдау кестесі

Басқарма басшылығының жеке қабылдауына төмендегі анықтамалық нөмірі арқылы қажет 
ақпарат алуға болады: 8 (7242) 605356. Өткізілетін орны: Бейбарыс Сұлтан көшесі, құрылыс 1, 
Облыстық мекемелер үйі. 

№ Атыжөні Лауазымы Қабылдау күні 
мен уақыты

Байланыс 
телефоны (алдын 

ала жазылу) 
анықтамалық 

бөлме №

Байланыс 
телефоны

1 Әлсеріков Мұхамедиса 
Әбдрахманұлы

басқарма 
басшысы

Апта сайын 
дүйсенбі

сағ. 16.0018.00

8 (7242) 
60 53 56

№413 бөлме

8 (7242) 
60 53 51 

2 Дарибаев Қайрат 
Аяпбергенұлы

басқарма 
басшысының 
орынбасары

Апта сайын 
бейсенбі

сағ. 16.0018.00

8 (7242) 
60 53 56

№413 бөлме

8 (7242) 
60 53 50 

3 Нұрмағанбетов Арнұр 
Әлібекұлы

басқарма 
басшысының 
орынбасары

Апта сайын жұма
сағ. 16.0018.00

8 (7242)
 60 53 56

№413 бөлме

8 (7242) 
60 53 49 

4 Қонарбаев Сұлтанбай 
Көшкінбайұлы

басқарма 
басшысының 
орынбасары

Апта сайын 
сәрсенбі

сағ. 16.0018.00

8 (7242)
 60 53 56

№413 бөлме

8 (7242) 
60 53 54 

СЕНІМ ТЕЛЕФОНЫ
Мемлекеттік қызметшілердің мемлекеттік 

қызметі және Сыбайлас жемқорлыққа қарсы іс
қимыл туралы заңнамаларының және Қазақстан 
Республикасы мемлекеттік қызметшілерінің 
Әдеп кодексі талаптарының бұзылуына жол 

бермеуі және оның алдын алу мақсатында 
Қызылорда облысының құрылыс, сәулет және 
қала құрылысы басқармасында 8 (7242) 60 53 
56 «Сенім телефоны» жұмыс істейді. Эл.пошта: 
usag@korda.gov.kz

Төтенше жағдайға 
тиянақтылық керек

Табиғаттың тосын мінезіне әрқашан сақадай сай болу 
керек. Әсіресе, Сырдария өзені жылда өзіне тән «мінезін»  
көрсетіп, халықты бір қорқытып алады. Сондықтан 
өзен жағалауын бекіту жұмыстарына облыс бюджетінен 
қомақты қаржы бөлінеді. Биыл қауіпті деген 26 қорғаныс 
учаскесіне жөндеу жұмыстары жүргізілуде. Бұл туралы 
облыстық жұмылдыру дайындығы басқармасының бас-
шысы Асылбек Шәменов брифинг барысында мәлімдеді. 

«Жәбірленушілерге өтем
ақы қоры туралы» Заңның 
нормалары, кінәлі адамдар
дан мәжбүрлі төлемдерді 
өндіріп алу өткен жылдың 
1 шілдесінен бастап қолда
нысқа енгізілді. Бұл инсти
тут Қазақстанда алғаш рет 
жәбірленушілерге  қажетті 
ма териалдық көмекті жылдам 
көрсету бағытында құрылған.

Дүниежүзілік тәжірибеге 
және зиянды өндіріп алу ту
ралы Еуропа конвенциясы
на сәйкес, өтемақы зорлық
зомбылық қыл мыстарының 
құрбандарына тө ленеді. 

Сек  суалдық зорлықзом
бы лықтың құрбандары болған 
кәмелетке толмағандар, адам 
сау дасы мен азаптаулардың 
жә бір ленушілері және ден  
сау лығына ауыр зиян кел ген 
не иммун тапшы лығы ви
русын (АИТВ/ЖИТС) жұқ
тырған адамдар өтемақы 
алуға құқылы.

Оларға төленетін сома 
мөл  шері 30дан 50 айлық 
есеп тік көрсеткіш көлеміндегі 
бір жол ғы төлемді құрайды. 
Жәбір ленушілерге өтемақы 
қорындағы түсімнің негізгі 
көзі – соттың айыптау үкімі 
шыққан кінәлі тұл  ғалардан 
күштеп өндірілген қаражат.

Осы тұрғыда былтырғы 
жыл дың 1 шілдесінен бастап 
жа сал ған қылмыстық құқық 
бұзушы лықтар бойынша 
сот үкіміне сәйкес мәжбүрлі 
өндіріп алулар басталды.

Мәжбүрлі төлем со масы 
қыл мыстың ауыр лығына қа
рай 5тен 30ға дей інгі ай лық 

есептік көр сеткішті құрайды.
Облыс аумағындағы жер

гілікті соттар «Жәбірленуші
лерге өтемақы қоры туралы»  
Заңы қолданысқа енгеннен  
бас тап былтырғы жылдың 
соңына дейін 472 адамға қа
тысты 455 айыптау үкімін қа
былдады. Ал биылғы 6 айда 
473 адамға қатысты  415 ай
ыптау үкімі шыққан. 

Оның ішінде 2018 жылдың 
аяғында заң қолдануға жа
татын барлығы 222 адамға 
қатысты 211 қылмыстық іс 
қаралып, ҚКтің 982бабы
на сай жалпы 2525 айлық 
есептік көрсеткіш 6 млн 72 
мың 625 теңге мөлшерінде 
өтемақы өндірілген. 

Ал, осы жылдың мау
сым айын қоса алғанда заң 
қолдануға жататын барлығы 
217 адамға қатысты 201 қыл
мыстық іс қаралып, ҚКтің 
982ба бы ның талабына сай 
жалпы 2785 АЕК мөлшерінде 
6,3 млн теңге мәжбүрлі төлем 
өндіріп алынған.

Аталған Заңның талабы  
бой ынша қорда жиналған қа 
ра жат қылмыс құр баны бол
ған тұлғаларға 2020 жылдың 
1 шілдесінен бастап төленеді. 

Қазір облыстық проку
рату ра қорды қалыптастыру, 
заңның қолданылуы мен 
орындалу ба ғы  тында тиісті 
шаралар атқа руда.

С. ТӨЛЕГЕН,
облыстық 

прокуратураның 
басқарма прокуроры.

Қылмыс құрбаны 
болғандарға 
өтемақы төленеді

Қызылорда қалалық про
куратурасы алаяқтық қыл
мыстарға қарсы бағыт талған 
профилактикалық жұмыстар 
жүргізіп, тұрғындарды жыл
жымайтын мүлікті сатып алу
да күмәнді келісімдерден сақ 
болуға шақырады. Статис
тикалық мәліметке сүй ен
сек, Қызылорда қаласы ның 
№2 сотына түскен 505 қыл
мыстық істің 101і, яғни, сот 
қараған әрбір 5ші іс алаяқ
тық. 

Азаматтардың басым бө
лігі оңай жолмен тұрғын үй 
алудан үміттеніп, алаяқ тар
дың арбауына түсіп қалады. 
Мәселен, Ә.К. есімді аза
матша 20162018 жылдар 
аралығында барлығы 58 жә
бірленушіні «Қызылорда қа
ласының аумағында салынып 
жатқан үйлерден пәтер алып 
беремін» деп алдап, олар 
дың сенімдерін теріс пай
дала ну жолымен бірнеше 
рет ірі мөлшерде мүліктерін 
жым қырған. Алаяқтық қыл 
мыстық әрекеттерінен жәбір 
ле нушілерге 66453000 теңге 
көлемінде мү ліктік зиян 
кел тірген. Мұндай алаяқ
тық әре кеті үшін Ә.К. сот 
үкімі мен 3 жыл 6 айға бас 
бостандығынан айырылды.

Алаяқтық қылмыстардың 
ба сым көпшілігін «нәзік 
жан дылар» жасауда. Атап 
айт қанда, Қ.М. есімді аза
матша сенімді теріс пайдала
ну арқылы бөтеннің мүлкін 
иемденіп, оңай жолмен ақ
ша табу мақсатында 2017
2019 жылдар аралығында 
27 жә бірленушіге өзінің 
Қы  зыл орда қаласының 
әкім  ш і лігінде қыз мет атқа

ра тын дығына, қала ау
мағында жаңадан салынған 
көпқабатты үйлердің бірінен 
ке зектен тыс пәтер алып бе
ре тініне сен діріп, өзінің 
қыл мыстық ісәре кетімен 
30454500 теңге мү ліктік шы
ғын келтірген. Ол Қызылорда 
қала сының №2 сотының 
үкімімен кінәлі деп танылып, 
5 жылға бас бостандығынан 
айырылды.

Тағы бір мысал, Тараз қа
ла сының тұрғыны Ж.С. оңай 
жолмен пайда табу ниетімен 
қылмыстық пиғы лын жүзе
ге асыру мақсатында 
Қызыл орда қаласына кел
ген. Қонақүйге орнала
сып, кешкісін такси жал дап 
қаладағы емхана, аурухана, 
медициналық орта лық тарды, 
мәйітханаларды ара лаған. 
Мәйітхана қыз ме тіне жү 
гінгендерді туыста рының 
мәйіт терін сойдырмай алып 
беретініне сендіріп, әртүрлі 
көлемде ақшаларын алып 
оқиға орнынан бой тасалап 
кеткен. Осы қылмысы үшін 
Ж.Сны Қызылорда қалалық 
№2 соты кінәлі деп танып, 
3 жылға бас бостандығынан 
айыру жазасын тағайындап, 
қоғамнан оқшаулады.

Алаяқтардың жәбірлену
шілерді алдау тәсілдері негі
зінен олардың ең басты мұқ
таждықтарына бағытта лады. 
Олар – жер телімдерін алу, 
же ңіл дікпен пәтер алу, бан
ктерден кедергісіз тез арада 
несие алу, жұмысқа орналасу.

Асхат БЕКМҰХАНОВ, 
Қызылорда қаласының 

прокуроры.

Алаяқтық азаяр 
емес

Бос орындар:
 Қазалы аудандық прокуратура

сының прокуроры  CRGP5 (бір 
бірлік);

 Қармақшы аудандық прокурату
расының прокуроры  CRGP5 (бір 
бірлік).

Функционалдық міндеттері: 
Жеке және заңды тұлғалардың 

конс титуциялық құқықтарының сақ
талуын қадағалауды, заңдылықтың 
сақталуын заңда белгіленген шекте 
және нысандарда қадағалауды жүзеге 
асырады, сотта мемлекеттің мүддесін 
білдіреді және заңда белгіленген 
жағ дайда, тәртіпте және шекте қыл
мыстық қудалауды жүзеге асырады.

Лауазымдық еңбекақысы 76274 
теңгеден жоғары.

Конкурсқа қатысушыларға 
қойылатын талаптар:

 функционалды бағыттарға сәй
кес келетін жоғары кәсіби білім;

 құқық қорғау органдарына қыз
мет атқару үшін қажетті болған ден
саулығының жарамдылығы.

Құжаттарды қабылдау 
мерзімі: хабарландыру жарияланған 
күннен бастап 5 жұмыс күн ішінде 
Қызылорда қаласы, Нұрмақов көшесі, 
№1 үй мекенжайда қабылданады, 
кадрлық дамыту бөлімі.

Конкурсқа қатысу үшін қажетті 
құжаттар тізімі:

Қазақстан Республикасы Бас Про
курорының 4 мамыр 2014 жылғы №40 
бұйрығымен бекітілген «Қазақстан 
Республикасының прокуратура ор
ган дарында, ведомстволары мен 
меке мелерінде лауазымдарға орна
ласу үшін конкурс пен тағылымдама 
өткізу» Ережесінің  талаптарына сәй
кес, келесі құжаттардың болуы мін
детті: 

1) өтініш (нысанға сәйкес);
2) сауалнама (нысанға сәйкес);
3) кадр есебі жөніндегі жеке іс 

парағы (нысанға сәйкес);
4) қолмен толтырылған және ба

сылып жазылған толық өмірбаяны 
(нысанға сәйкес);

5) Қазақстан Республикасы аза
матының жеке басын куәлан ды ратын  
құжаттың нотариалдық куә лан
дырылған көшірмесі;

6) бiлiмi туралы құжаттардың 
нотариалдық куәландырылған көшiр

мелерi;
7) еңбек қызметін растайтын 

құ жаттың нотариалдық куәланды
рылған көшiрмесi;

8) әскери билеттің немесе әскерге 
шақыру учаскесiне тiркелгені туралы 
куәліктің көшірмесі;

9) 3х4 үлгідегі (2 дана) сурет;
10) «Сыбайлас жемқорлыққа 

қарсы ісқимыл туралы» Қазақстан 
Республикасының Заңына сәйкес 
азаматтың және оның жұбайының 
(зайыбының) табыстары мен мүлік
тері туралы декларацияны тұратын 
жері бойынша мемлекеттiк кiрiс ор
ганына табыс еткенін растайтын 
құжаттар;

11) конкурсқа қатысу үшін құ
жаттарды өткізу кезінде жарам
ды, шек ті мәннен төмен емес 
қол  да ныстағы заңнаманы білуге ар
нал  ған компьютерлік тестілеудің 
нәти желері;

12) прокуратура органдарын
да қызмет өткеруге жарамдылығын 
анықтау үшін әскеридәрігерлік ко
миссиялардан медициналық және 
психофизиологиялық куәландырудан, 
сондайақ полиграфологиялық зерт
теуден өтудің және міндетті арнайы 
тексеріс қорытындылары;

13) құқықтық статистика және 
арнайы есепке алу жөніндегі орган
дарының соттылығы жоқтығы, сот 
тәртібімен соңғы бір жылдың ішін
де қасақана әкімшілік құқық бұзу
шылық жасағаны, сыбайлас жем
қорлық құқық бұзушылықтары үшін 
тәртіптік немесе әкімшілік жауап
кершілікке тартылмағаны туралы 
анықтама;

14) соңғы жұмыс (оқу) орнынан 
мінездеме.

Азаматтар бiлiмiне, жұмыс тәжi
ри бесiне, кәсiби деңгейіне және іс
керлік беделіне қатысты (бiлiктi лiгiн 
арттыру, ғылыми (академиялық) 
дә режелер мен атақтардың берiлуi, 
мi нездемелер, ұсынымдар, ғылыми 
жарияланымдар туралы құжаттардың 
көшiрмелерi) қосымша ақпарат бере 
алады.

Құжаттар мұқабада тізбесі көрсе
тіліп, тігіліп тапсырылуы тиіс.   

Қызылорда облыстық 
прокуратурасы. 

Қызылорда облысының прокуратурасы, 120001, Қызылорда 
қаласы, Нұрмақов көшесі, №1 үй, анықтама үшін телефон (7242) 
274375, факс (7242) 270172, электрондық мекенжай 7242380@

prokuror.kz, бос прокурорлық лауазымға КОНКУРС ЖАРИЯЛАЙДЫ

Қызылорда қалалық Әділет басқармасы 
басшысының жеке және заңды тұлғалардың 

өкілдерін жеке қабылдау 
КЕСТЕСІ

р/с А.Т.Ә атқаратын 
қызметі

қабылдау 
күндері

байланыс 
телефоны

1 Бисембаев 
Манат 

Кәрімбайұлы

басқарма 
басшысы

әр аптаның 
сәрсенбі және  

жұма күні сағат 
09:00ден 13:00

ге дейін,
14:30дан 

18:30ге дейін

231165

Ескерту: Басқа елдімекендерден келген азаматтарды қабылдау 
күнделікті жүргізіледі.

СЕНІМ ТЕЛЕФОНЫ
Қазақстан Республикасы Президентінің 2015 жылғы 29 

желтоқсандағы №156 санды Жарлығымен бекітілген «Қазақстан 
Республикасы мемлекеттік қызметшілерінің Әдеп Кодексі»  және  
2015 жылғы 18 қарашадағы №410   «Сыбайлас жемқорлыққа 
қарсы ісқимыл туралы» ҚРның Заңына сәйкес, Қызылорда 
қалалық Әділет басқармасында 231165 сенім телефоны жұмыс 
істейтіндігін хабарлаймыз.

Құрметті тұрғындар!
Қазақстан Республикасында 

2019 жылғы 11 қыркүйек пен 30 қа
раша аралығында Денсаулық сақтау 
министрлігінің қолдауымен ере
сек тұрғындарға темекі өнімдерін 
қолдану туралы маңызды сауалнама 
жүргізілетінін хабарлаймыз.

АЕО қызметкері үй шаруашы
лығын (пәтер, үй, жатақхана) ғылы
ми іріктеу жолымен анықталған бо
лады және электронды құрылғы 
(планшет) көмегімен үй шаруашы
лығының (отбасының) бір тұрғы
нынан темекі өнімдерінің әр түрлерін 
пайдалану (пассивті темекі шегу, 
экономикалық аспектілер, білім және 
темекіге қатысты) мәселелер бой ынша 
сұрайтын болады. АЕО қызметкерінде 
өзімен бірге фотосу реті және аты
жөні (бейдж) бар интервьюер куәлігі, 
АЕОның темекіні пайдалану бойынша 
сұрау туралы ақпараттық хаттарының 
көшірмелері бар.

Бұл жобаның табысы үшін әрбір 
таңдалған респонденттің сауалнамаға 
қатысуы өте маңызды. Сауалнамаға 
қатысушы ұсынатын ақпарат толық 
құпиялылық жағдайында сақталады. 
Жеке ақпарат басқа біреуге, оның 
ішінде отбасының басқа мүшелеріне 
хабарланбайды.

Сауалнама нәтижелері ҚР Денсау
лық сақтау министрлігі халықтың 
денсаулығын сақтау мақсатында пай
даланылатын болады.

Қосымша ақпаратты 8 (7172)55-
24-34 телефон арқылы алуға болады. 

Қатысу үшін алғыс айтамыз!



Әзербайжан Республика-
сының Жастар және спорт ми-
нистрлігіне қарасты «Каинат» 
жастар орталығы, Мәдениет 
министрлігі мен Сыртқы істер 
министрлігі ұйымдастырған 
шарада Қармақшы ауданын-
дағы К.Рүстембеков атындағы 
Жырау лар үйінің директоры 
Амандық Бүрлібаев қазылар 
алқасының құрамында болды. 
Түркітілдес 9 мемлекеттің өкілі 
қазылық жасаған  сайыста 15 та-
лапкер бақ сынады.

– Фестиваль өте жоғары 

дәрежеде ұйымдастырылған. 
Шәкірттеріміз үмітті ақтап, 
абыройымызды асқақтатты. Бұл 
– рухани құндылықтарымызды 
ұрпақтан ұрпаққа дәріптеу жо-
лындағы еңбегіміздің жемісі, – 
дейді А.Бүрлібаев.

Сырбойылық өнерпаздар-
дың жеңісін алғашқылардың 
бірі болып желідегі парақша-
сында бөліскен белгілі жырау 
Майра Сәрсенбаева жас дарын-
дарды құттықтады.

– Шұғыла мен Арайдың өнер 
жолындағы ұстаздары Зәуре 

Кәрібаева, Дінислам Тоқсанбаев 
сынды ұстаздарға және ұлттық 
өнердің жанашырларына алғы-
сымыз шексіз, – деп жазды ол.

«СБ» ақпарат.

Бакудегі Халықаралық «Мугама» орталығындағы 
 ХІ мугам орындаушылар фестиваліне қатысқан Қар-
мақшы ауданындағы К.Рүстембеков атындағы Жырау-
лар үйінің шәкірттері Шұғыла Мархабатова ІІІ орынды 
иеленіп, Арай Оңғарқызы арнайы дипломмен марапат-
талды. Дүбірлі додаға Қазақстан, Әзербайжан, Түркия, 
Египет, Иран, Ирак, Марокко, Тәжікстан, Түркіменстан, 
 Өзбек  с тан, Қырғызстан, Иордания мемлекеттерінен жас 
дарындар қатысты.

Жаңақорған аудандық мә-
дениет үйінде «Қылауыз ата 
жәдігері» атты танымдық 
конференция өтті. Жиынға 
тарихи тұлғаның ұрпақта-
ры және көне жәдігерге қы-
зығушылық танытқан аудан 
жұртшылығы қатысты. Ша-
раның ашылу рәсімінде аудан 

әкімінің орынбасары Ғалым-
жан Сопбеков сөз сөйлеп, 
танымдық конфе ренция ның 
жоғары дәрежеде өтуіне сәт-
тілік тіледі. 

Қылауыз ата – Жақып 
Ахметұлы Әбулайстың өмір-
баянына қарап отырсақ, ХІ 
ғасырда Самарқанда туып, 

35-40 жас шамасында Қожа 
Ахмет Яссауидің шақыр-
туымен Түркістанға келеді. 
Одан ілім-білімін жетілдірген 
соң, халықтың діни са уатын 
ашу мақсатында Сыр бойын-
да, Қыр Өзгент шаһарында 
болады. 

Конференция ның алдында 
көрермендер Дінмұхаммед 
Әбжаппаровтың «Қылауыз 
ата» тарихи-драмалық қойы-
лымын тамашалады. Қожа 
Ахмет Яссауи атындағы Ха-
лықаралық қазақ-түрік уни-
верситетінің профессоры 
Досай Кенжетай, Өзбекстан 
Республикасы Ғылым акаде-
миясының академигі Тасбо-
лат Бабажанов танымдық 
бағыттағы бірқатар мәлімет-
терді алға  тартты. Сондай-ақ, 
режиссер Халила Омаров, 
«Жаңақорған ауданының құр-
метті азаматы», өлкетанушы 
Шайдарбек қажы Әшімов 
және басқалар өз пікірлерімен 
бөлісті. 

Конференция бабалар 
сал ған сара жолдың ұрпаққа 
үлгі етерлік ғибраты туралы 
ұлағатты әңгімелермен қоры-
тындыланды. 

Н.НАЗЫМХАНҰЛЫ. 
Жаңақорған ауданы. 

Шын хакім, сөзің асыл баға жетпес,
Бір сөзің мың жыл жүрсе, дәмі кетпес
Қарадан хакім болған сендей жанды
Дүние қолын жайып енді күтпес.
Сөзіңе құлақ салып, баға бермей,
Қисайып, қыңырайды жұртың иттес!
Бұртиып, теріс қарап: «Аулақ жүр!» – деп,
Болды ғой жақын туған бәрі кектес.

Тыныш ұйықта қабіріңде, уайым жеме,
«Қор болды қайран сөзім босқа!» деме.
Артында қазақтың жас балалары
Сөзіңді көсем қылып жүрер жөнге!

Ай, жыл өтер, дүние көшін тартар,
Өлтіріп талай жанды, жүгін артар.
Көз ашып, жұртың ояу болған сайын,
Хакім ата, тыныш бол, қадірің артар.

Жүрген жанның артында ізі қалар,
Етікші өлсе, балға мен бізі қалар.
Бір бай өлсе, төрт түлік малы қалар,
Жүйрік өлсе, артында сөзі қалар!

Сұм дүние сылаң беріп көптен өтер,
Сау қалғанның көбісі ертең бітер.
Тоқтамас дүниенің дөңгелегі,
Жүйріктің айтқан сөзі көпке кетер.

Мағжан ЖҰМАБАЕВ.

Қазақтың ұлы ақы-
ны Абай Құнанбаев-
тың 175 жылдығына 
орай «Сыр бойы» газеті 
ақын-жазушылардың, бел-
гілі тұлғалардың хәкімге 
арнаулары мен лебіздерін 
жариялай бастаған еді. Бү-
гін Мағжан Жұмабаевтың 
«Атақты ақын, сөзі алтын 
хакім Абайға» атты өлеңін 
ұсынбақпыз.

Назерке САНИЯЗОВА.

БАС ДИРЕКТОР
Аманжол ОҢҒАРБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Қызылорда облыстық «Сыр бойы» газеті 
ҚР СТ ИСО 9001-2009 «Сапа менеджменті 
жүйесі» талаптарына сәйкес сертификатталған. 
Авторларға қаламақы тапсырыс  бойынша төле-
неді, қолжазба өңделеді және қайтарылмайды. 
Жариялымдар газеттің 
түпкілікті көзқарасын білдірмейді. 
“АҚ” - ақылы қызмет. 
Жарнама мазмұнына жарнама беруші жауапты.

Редакция мекен-жайы: Қызылорда қаласы, Бейбарыс Сұлтан көшесі, 4 “А”. Таралымы 29434          Тапсырыс №1599

Газет редакцияның компьютер орталығында қатталып, 
“Сыр медиа” ЖШС өз баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

e-mail: syrboyi@yandex.kz   /   www.syrboyi.kz Кезекші редактор  Мейрамгүл ДАУЫЛБАЙҚЫЗЫ.

Қылауыз ата 
жәдігері

«Алаштың анасы» атанған Сыр бойындағы қойнауы 
шежіреге толы өлкенің бірі – Жаңақорған ауданы. Аудан 
аумағы тарихи ескі қалашық пен мәдени-рухани ескерт-
кішке бай. Солардың бірі жергілікті деңгейдегі тарихи-
мәде ни ескерткіштер қатарындағы Қылауыз ата (Жақып 
ата) кесене мазараты. 

Атақты ақын, 
сөзі алтын 
хакім Абайға

Достар, сіз теле-
грам қосымшасындағы 
egovkzbot-тан түрлі 
анық тамаларды алып, 
сервистерді пайдаланып 
көрдіңіз. Енді дәл солай 
қызметтерді танымал 
facebook және Vk әлеу-
меттік желілері арқылы 
алуға болады. Әзірге 
ВКонтакте жүйесінде 19, 
Facebook арқылы 15 қыз-
мет қолжетімді.

• Facebook арқылы 
қызметтерді алу үшін әлеуметтік желінің мессенджерінде 
«Портал egov.kz» жазуын енгізіп, бот сілтемесін басыңыз. Сіз-
ге бірден қызметтер мәзірі шығады.

• ВКонтакте әлеуметтік желісіндегі сервисті қолдану үшін 
онда «Портал eGov.kz» аккаунтын тауып, хабарлама жазатын 
жерде диалог терезесін таңдаңыз, қажетті қызметтер мен сер-
вистерді алу үшін сізден ЖСН мен телефон нөмірі сұратыла-
тын болады. 

• Әлеуметтік желілердегі мемлекеттік қызмет боттарын 
смартфоннан да, ноутбуктен де бірдей пайдалануға болады.

Құлағы түрік жүретін тілші 
қауымынан емеспіз бе, тосын 
жайтты естіген бойда өзімен 
хабарластық. 

– Аралдан Қызылордаға қа-
рай қайтып келе жатқан жолда 
көлікке соғылған құсты жо-
лықтырдым. Тыпырлап ұша ал-
май жатыр екен. Аң-құс аулауға 
бір кісідей құмарлығым бар еді, 
бірақ мынадай құсты бірінші 
рет көруім. Білетіндер болса, 
қандай құс екенін айтар деген 
оймен дереу суретке түсіріп, 
Facebook әлеуметтік желісіне 
жарияладым. Интернеттен із-
дегенімде дуадақтың безгелдек 
деген түріне қатты ұқсастық 
байқадым. Сол жазбадан кейін 
Ауыл шаруа шылығы министр-
лігінің өкілдері хабарласты. Об-
лыстық орман шаруашылығы 
және жануарлар дүниесі ау-
мақтық инспекциясының, қа-
лалық ветеринария бөлімінің 
мамандары келіп, мән-жайды 
тіркеп, құсты өздерімен бірге 
алып кетті, – дейді Ержеңіс. 

Мамандар да мұндай құс-
тың тәжірибеде кездеспегенін 
айтып отыр. «Аяғы жазылған 
соң құсты Шымкенттің зоо-
бағына өткіземіз немесе ұшы-
рып жібереміз» депті. 

Осы жағдайға байланысты 
біз орнитолог ғалым, Қорқыт 
ата атындағы ҚМУ-дың оқы-
тушысы Нұргүл Сихановадан 
құстың қандай топқа жататы-
нын сұрастырдық. Ол да Ер-
жеңістің болжамын қуаттады. 

– Құс дуадақтар тұқымда-
сының безгелдек деген түріне 
ұқсайды. Әлі балапан екен. Без-
гелдек өте сирек кездеседі, Қа-
зақстанның «Қызыл кітабына» 
енген. Зообақта ұсталмайды. 
Оңтүстік өңірлерден қараша 
айының бірінші онкүндігінде 
ұшып кетеді. Сол кезге дейін 
аяғы жазылса, тобынан қалды-
рмай ұшырып жіберген дұрыс, 
– деді ғалым.

Безгелдек пе, 
басқа ма?

Қызылордалық айтыскер ақын Ержеңіс Әбді Сырда-
рия ауданы Шаған ауылының тұсынан сирек кездесетін 
құс тауып алды. Бұл туралы ол Facebook әлеуметтік 
желісіндегі жеке парақшасында жазды.

EGOV БҰРЫШЫ

Бакуден жеткен 
жүлде

Шараға қалалық, аудандық 
мәдениет және тілдерді дамыту 
бөлімдерінің басшылары мен 
тіл мамандары, филолог-ға-
лымдар, жарнама агенттік-
терінің өкілдері, тілдерді оқыту 
орталығының қызметкерлері 
қатысты.

Семинарда ономастика және 
көрнекі ақпаратты бақылау жұ-
мыстары барысында орын алып 

отырған кемшіліктер кеңінен 
сөз болып, оны шешу жолдары 
ұсынылды. Жиын соңында жер-
гілікті органдарға ономасти-
ка саласындағы жұмыстарды 
жетілдіру, көрнекі ақпараттар-
да тіл туралы заңнамалардың 
сақталуын қамтамасыз ету 
бағытында бірқатар тапсырма-
лар берілді.

«СБ» ақпарат.

Ономастика мәселелері 
талқыланды

Облыстық ішкі саясат басқармасының ұйымдасты-
руымен «Ономастика және көрнекі ақпарат мәселелері» 
атты семинар өтті.

Қызылорда облысына эко-
номикалық қызмет түрлері бой-
ынша шетелдік жұмыс күшін 
тартуға 1437 бірлік квота бөлін-
ген. Қазіргі таңда қолданыстағы 
рұқсаттардың саны 206 бірлік, 
оның ішінде санаттар бойынша:

- бірінші (басшылар және 
оның орынбасарлары) - 18 бір-
лік немесе 8,7%;

- екінші (құрылымдық 
бөлім шелерінің басшылары) – 
82 бірлік немесе 39,8%;

- үшінші (мамандар) -  106 
бірлік немесе 51,5%.

 Шетел жұмыс күшін тар-

тушы жұмыс берушілердің саны 
есепті кезеңге барлығы – 24, 
оларда 6329 қазақстандық аза-
мат жұмыс істейді. Ол жалпы 
жұмысшылар санының 97%-ін 
құрайды. Облыс аумағында ше-
телдік жұмыскерлердің еңбек 
қызметтерін жүзеге асыру үшін 
146 рұқсат беріліп, бюджетке 
72 млн теңге сомасында салық 
алымы түсті.

Облыстық жұмыспен 
қамтуды үйлестіру және 

әлеуметтік бағдарламалар 
басқармасы.

Ішкі еңбек 
нарығы қорғауда

Ішкі еңбек нарығын қорғау мақсатында Қазақстан 
Рес публикасының Үкіметі жыл сайын республикаға ше-
тел мамандарын тартуға квота белгілейді.


